
ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᑎᑦᑎᓂᕐᒧᑦ ᐱᖁᔭᖅ 

ᓄᕕᐱᕆ 2006-ᒥᑦ, ᓄᓇᕗᒻᒥ ᓄᓇᓕᖕᓂᑦ ᐃᓄᓕᒫᖅᑎᑦᑎᓗᑎᒃ ᑐᓴᕋᓱᓚᐅᖅᑐᑦ, ᒪᓕᒐᓕᐅᕐᕕᖕᒥᑦ ᓂᕈᐊᑐᐃᓐᓇᐅᓚᐅᖅᑐᑦ 

ᑲᔪᓯᑎᑕᐅᓗᓂ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᑎᑦᑎᓂᕐᒧᑦ ᐱᖁᔭᖅ.   ᒫᑦᓯ 1, 2008-ᖑᑎᓪᓗᒍ ᐊᑐᓕᓚᐅᖅᓯᒪᕗᖅ 

ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᑎᑦᑎᓂᕐᒧᑦ ᐱᖁᔭᖅ.  ᒪᓕᒐᖅ ᐱᔾᔪᑎᖃᖅᑐᖅ ᓄᓇᕗᒻᒥᐅᑦ ᐊᑐᕈᓐᓇᖁᓪᓗᒋᑦ ᐊᑕᖐᔪᒥᒃ 

ᓄᖅᑲᖅᑎᑦᑎᓂᕐᒥᒃ, ᐱᓗᐊᕈᓐᓃᖅᑎᑦᑎᓂᕐᒥᒃ, ᐊᒻᒪ ᐃᓚᒌᑦ ᐋᓐᓂᖅᑎᖃᑦᑕᐅᑎᖃᑦᑕᖁᓇᒋᑦ. ᐱᖁᔭᖅ ᑕᐅᑐᒐᖃᓪᓗᐊᑕᖅᐳᖅ 

ᐱᓕᕆᕝᕕᖃᖅᓵᓕᓂᕐᒧᑦ ᐊᑐᖅᑕᐅᔪᓐᓇᖅᑐᓂᒃ ᓲᕐᓗ ᐃᓚᒌᓄᑦ ᐅᖃᐅᔾᔪᐃᓂᕐᒥᒃ ᖃᓄᐃᙱᑦᑎᐊᖅᑐᒃᑯᓪᓗ 

ᐊᑲᐅᙱᓕᐅᕈᑎᒋᔭᐅᔪᓂᒃ−ᐋᖅᑭᒃᓱᐃᓂᕐᒧᑦ ᖃᓄᐃᓕᐅᖅᑕᐅᕙᓪᓕᐊᕙᒃᑐᓂᒃ, ᑭᓯᐊᓂᑦᑕᐅᖅ ᐃᓚᐅᑎᑦᑎᕙᒃᖢᓂ 

ᐊᑐᖅᑕᐅᔪᓐᓇᖅᑐᓂᒃ ᑭᐅᓯᓂᐊᕐᓗᓂ ᐱᓂᕐᓗᒡᕕᐅᓯᒪᔫᑉ ᖁᐊᖅᓵᕐᓇᑲᐅᑎᒋᔭᕆᐊᖃᙱᓐᓂᖓᓄᑦ ᐱᔭᕆᐊᖃᖅᑕᖏᓐᓂᒃ, 

ᑕᒪᐃᓐᓂᑦᑎᐊᖅ ᐊᔪᕐᓇᙱᑦᑐᑯᓗᖕᓂᒃ ᑲᔪᓯᓂᖃᑦᑎᐊᖅᑐᓂᒡᓗ ᑲᔪᓯᐊᔾᔪᑕᐅᕙᒃᑐᓂᒃ ᒪᓕᒃᑐᓂᒃ ᐃᓄᐃᑦ ᐊᓐᓂᕆᔭᖏᓐᓄᑦ. 

ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖅ ᑎᓴᒪᓂᒃ ᐋᖅᑭᒋᐊᕈᑎᒃᓴᓂᒃ ᐊᑐᐃᓐᓇᐅᑎᑦᑎᕗᑦ ᐃᓚᒌᑦ 

ᐋᓐᓂᖅᓯᖅᑕᐅᕙᒃᑐᑦ ᐱᔾᔪᑎᒋᓪᓗᒋᑦ: ᑐᐊᕕᕐᓇᖅᑐᒥᑦ ᓴᐳᒻᒥᔾᔪᑎᑦ, ᓄᓇᓕᖕᓂᑦ ᑕᑯᔭᐅᑦᑕᐃᓕᒪᔾᔪᑎᑦ, ᐃᑲᔪᖅᑕᐅᓂᕐᒧᑦ 

ᐊᑐᖁᔭᐅᔪᑦ ᐊᒻᒪ ᐃᑲᔫᓯᐊᓄᑦ ᐊᑐᖁᔭᐅᔪᓄᑦ.  ᐊᒻᒪᓗᒃᑲᓐᓂᖅᑕᐅᖅ, FAIA−ᑯᑦ ᐱᑎᑦᑎᕙᒃᑭᕗᑦ ᓴᐳᔾᔨᓯᒪᓂᕐᒥᒃ ᒪᓕᖃᑦᑕᕐᑐᓂᑦ 

ᐱᕕᒃᓴᖃᖅᑎᑦᑎᓪᓗᑎᒃ ᐱᓂᕐᓗᒡᕕᐅᓯᒪᔪᓂᒃ ᐱᓇᔪᒍᓐᓇᖅᑎᖦᖢᒋᑦ ᑐᐊᕕᕐᓇᖅᑐᒥᒃ ᓴᐳᒻᒥᔾᔪᑎᒥᒃ ᐃᑲᔪᖅᑕᐅᓂᕐᒧᓪᓗ ᑎᓕᓯᔾᔪᑕᐅᔪᒥᒃ 

ᑕᒪᒃᑯᓄᖓ ᖃᓄᐃᓕᖓᓂᕆᔭᐅᔪᓄᑦ.  

ᒪᓕᒐᓕᕆᔨᒃᑯᑦ ᓄᓇᓕᖕᓂ ᒪᓕᒐᓕᕆᔨᖏᑦ ᐱᔭᒃᓴᖃᖅᐳᑦ ᐊᑐᓕᖅᑎᑦᑎᓗᑎᑦ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ 

ᐱᖁᔭᕐᒥᑦ. ᐱᓕᕆᕝᕕᖕᒥ ᐃᖅᑲᓇᐃᔭᖅᑏᑦ − ᓄᓇᓕᖕᓂ ᒪᓕᒐᓕᕆᓂᕐᒧᑦ ᐃᖅᑲᓇᐃᔭᖅᑎᑦ ᐊᒻᒪ ᓄᓇᓕᖕᓂ ᒪᓕᒐᓕᕆᓂᕐᒧᑦ 

ᖃᐅᔨᒪᔨᑕᑦ − ᐊᑐᐃᓐᓇᐅᓗᑎᒃ ᑐᐊᕕᕐᓇᖅᑐᓕᕆᔨᒃᑯᑦ ᐊᒻᒪ ᓄᓇᓕᖕᓂ ᐱᓂᕐᓗᒡᕕᐅᓯᒪᔪᑦ ᐊᑐᓂ ᓄᓇᓕᖕᓂ ᓄᓇᕘᓕᒫᒥ 

ᐃᑲᔪᕐᓗᒋᓪᓗ ᐱᕋᔭᒃᑕᐅᓯᒪᔪᑦ ᐱᓇᔪᒃᑎᓪᓗᒋᑦ ᑖᒃᑯᓄᖓ ᑎᓕᓯᔾᔪᑎᓄᑦ ᐊᒻᒪ ᐃᑲᔪᖅᓱᕐᓗᒋᑦ ᑎᓕᓯᔾᔪᑎ ᐊᑐᓕᖅᑎᓪᓗᒋ.   

ᐱᓇᔫᑎᒥᒃ ᐃᖅᑲᖅᑐᐃᕕᖕᒧᐊᖅᓯᔪᖃᕌᖓᑦ, ᐃᖅᑲᖅᑐᐃᔨᕋᓛᑦ ᐱᓕᕆᐊᒃᓴᖃᓪᓗᐊᑕᖅᖢᑎᒃ ᐊᐅᓚᑦᑎᖁᔭᐅᓪᓗᑎᒃ ᐱᓂᕐᓗᒃᑕᐅᔪᓄᑦ 

ᐱᓂᕐᓗᒃᑐᖃᕐᓂᖅᐸᑦ ᐱᓂᕐᓗᒃᑕᐃᓕᑎᑦᑎᓂᕐᒧᑦ ᐱᖁᔭᖅ (FAIA JPs) ᑲᒪᒋᔭᖃᓲᖑᕗᑦ ᑐᐊᕕᕐᓇᖅᑐᒃᑯᑦ ᓴᐳᒻᒥᔾᔪᑎᓂᒃ ᐊᒻᒪ CIO 

ᐃᖅᑲᖅᑐᖅᑕᐅᔪᓂᒃ. ᑖᒃᑯᐊ FAIA−ᒧᑦ JPs−ᒋᔭᐅᔪᑦ ᕿᒥᕐᕈᐊᖅᓯᒃᑲᓐᓂᖅᐳᒃ EPO−ᒧᑦ CIO−ᒧᑦ ᐱᓇᔫᑎᒋᔭᐅᔪᓂᒃ, ᐱᓯᒪᓪᓗᑎᒃ 

ᓯᕗᓪᓕᖅᐹᒥᒃ ᑐᓵᑎᑦᑎᓂᕐᒥᒃ, ᐋᖅᑭᒃᓯᒪᓕᖅᑎᑦᑎᓪᓗᑎᒡᓗ ᑕᒪᓐᓇ ᐱᔪᒪᔾᔪᑕᐅᔪᖅ ᑎᓕᓯᔾᔪᑕᐅᔪᖅ ᐊᖏᖅᑕᐅᓂᐊᕐᒪᖔᑦ. ᓇᓃᑉᐸᑦ, 

FAIA−ᑯᑦ JP− ᒋᔭᐅᔪᖅ ᐋᖅᑭᒃᓯᒪᓕᖅᑎᑦᑎᕙᒃᑭᕗᖅᑕᐅᖅ ᓇᓕᐊᒃ ᒪᓕᒋᐊᓕᖕᓂᒃ ᐃᓚᓕᐅᔾᔭᐅᓯᒪᖕᒪᖔᑕ ᑕᕝᕙᓂ ᑎᓕᓯᔾᔪᑕᐅᔪᒥ. 

ᐱᑕᖃᐃᓐᓇᐅᔭᖅᑐᖅ ᓄᓇᓕᖕᓂ ᐃᖅᑲᖅᑐᐃᔪᓕᕆᔨᒥᒃ ᐊᒻᒪ FAIA− ᒥᒃ JP−ᒥᒃ ᐊᑐᐃᓐᓇᐅᔪᖃᖅᐸᒡᓗᓂ ᐃᑲᔪᕐᓂᐊᕐᓗᓂ 

EPOs−ᓂᒃ ᐃᖅᑲᓇᐃᔭᕐᓇᐅᔪᓐᓃᖅᑎᓪᓗᒍ. 

ᐃᑲᔪᖅᑕᐅᓂᕐᒧᑦ ᑎᓕᓯᔾᔪᑎᑦ ᐊᒻᒪ ᐊᑭᓕᖅᑕᐅᔾᔪᑎᓄᑦ ᑎᓕᓯᔾᔪᑎᑦ ᐊᒃᑐᐊᓂᖃᖅᐳᑦ ᐃᓚᒌᓄᑦ ᐱᓂᕐᓗᒃᑕᐅᔪᓄᑦ, ᑭᓯᐊᓂ 

ᑐᐊᕕᕐᓇᙱᖦᖢᓂ ᐊᒻᒪ ᐊᑦᑕᕐᓇᙱᓐᓂᖅᓴᐅᓪᓗᓂ EPOs−ᓂᒃ ᐅᕝᕙᓘᓐᓃᑦ CIOs−ᓂᒃ. ᐱᓇᔫᑎᑦ ᐃᑲᔫᑎᓄᑦ ᐅᕝᕙᓘᓐᓃᑦ 

ᐊᑭᓕᖅᑕᐅᔾᔪᑎᓄᑦ ᑎᓕᓯᔾᔪᑎᑦ ᑐᓴᖅᑕᐅᔭᕆᐊᖃᖅᐳᑦ ᐃᖅᑲᖅᑐᐃᔨᒧᑦ ᓄᓇᕗᒻᒥ ᐃᖅᑲᖅᑐᐃᕕᓕᕆᔨᒃᑯᓐᓂ, ᐊᒻᒪ ᐱᓇᔫᑎᑦ 

ᐱᓕᕆᔾᔪᓯᑦ ᐋᖅᑭᑦᑎᐊᖅᓯᒪᓂᖅᓴᐅᓗᑎᒃ ᐊᑯᓂᐅᓂᖅᓴᐅᓗᑎᒡᓗ ᑐᐊᕕᕐᓇᖅᑐᓕᕆᔨᒃᑯᑦ ᐅᕝᕙᓘᓐᓃᑦ ᓄᓇᓕᖕᓂ ᑲᑐᔾᔨᖃᑎᒌᑦ. 

ᐱᑎᓪᓗᒍ ᖃᓄᐃᑦᑑᓂᖓ ᐱᕙᓪᓕᐊᓂᖓ ᐃᑲᔪᖅᑕᐅᓂᕐᒧᑦ ᐊᑭᓕᖅᑕᐅᔾᔪᑎᓄᓪᓗ ᑎᓕᓯᔾᔪᑎᑦ, ᓄᓇᓕᖕᒥ ᒪᓕᒐᓕᕆᓂᕐᒧᑦ 

ᐃᖅᑲᓇᐃᔭᖅᑎᑦ ᐃᓚᐅᖃᑕᐅᒐᔪᙱᑦᑐᑦ ᑖᒃᑯᓂᖓ ᐱᕙᓪᓕᐊᓂᕐᓂ. 

ᑭᒡᓕᖏᑦ ᑐᑭᖏᓪᓗ 

ᑐᐊᕕᕐᓇᖅᑐᓂ ᓴᐳᒻᒥᔭᐅᔾᔪᑎᑦ:   ᑐᐊᕕᕐᓇᖅᑐᒥᑦ ᓴᐳᒻᒥᔭᐅᔾᔪᑎᑖᕐᑎᑕᐅᔪᑦ ᐊᑖᓂ 7 ᖃᑕᙳᑎᒌᓄᑦ 

ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖅ ᑐᒃᓯᕋᖅᑐᒧᑦ ᓴᐳᒻᒥᔭᐅᑲᐅᑎᒋᔭᕆᐊᖃᖅᑎᓪᓗᒍ ᖃᑕᙴᑎᒌᑦ ᑐᐊᕕᕐᓇᖅᑐᒦᒃᑯᑎᒃ 

ᐊᑦᑕᕐᓇᖅᑐᒦᓗᑎᒡᓗ.  

ᓄᓇᓕᖕᓄᑦ ᑕᑯᖃᑦᑕᐅᑎᑕᐃᓕᒪᔾᔪᑎᑦ:  ᑎᓕᓯᔾᔪᑎ ᑐᓂᔭᐅᔪᖅ ᐃᓚᒃᑲᓐᓂᖓᒍᑦ 17 −ᒥᑦ ᐋᓐᓂᑎᖅᑕᐅᑦᑕᐃᓕᒪᓂᕐᒧᑦ 

ᐱᖁᔭᖓᓂ ᐅᓚᕕᑕᐅᓇᓱᐊᖅᖢᓂᑦ ᐱᓕᕆᐊᖃᖁᔭᐅᓪᓗᓂᓗ ᐱᓂᕐᓗᒃᓯᓂᕐᒥᑦ ᓴᖅᑭᑉᐸᓪᓕᐊᖏᑦᑐᓂᑦ ᐊᒻᒪ ᑐᒃᓯᕋᖅᑐᖅ 

ᐃᓅᖃᑎᖃᐃᓐᓇᕈᒪᑎᓪᓗᒍᑦ. ᑖᒃᑯᐊ ᑎᓕᓯᔾᔪᑕᐅᔪᑦ ᐃᓚᖃᑐᐃᓐᓇᕆᐊᖃᖅᐳᑦ ᒪᓕᒋᐊᓕᖕᓂᒃ ᓴᖅᑭᑦᑎᔾᔪᑎᒃᓴᓂᒃ 

ᐊᑦᑕᕐᓇᖅᑕᐃᓕᒪᓂᕐᒧᑦ ᐃᓱᒫᓘᑕᐅᔪᓂᒃ (ᓲᕐᓗ ᓂᒡᓕᓇᖅᑎᑦᑎᔭᕆᐊᖃᕐᓂᖅ), ᑭᓯᐊᓂ ᑲᒪᒋᔭᐅᓪᓗᐊᑕᕐᓗᓂ ᐱᓕᕆᖃᑎᒌᓂᒃ 

ᑲᑎᙵᖃᑎᖃᕐᓂᖅ ᐃᓅᓯᓕᕆᔨᓄᑦ ᐃᑲᔫᑎᒃᓴᓂᒃ ᓴᖅᑭᔾᔪᑎᒃᓴᓂᒃ ᐱᔾᔪᑕᐅᓪᓗᐊᑕᖅᑐᓂᒃ ᐱᓂᕐᓗᒍᑕᐅᓲᓂᒃ. ᐊᑐᖅᑕᐅᖔᕈᓐᓇᖅᑐᑦ 

ᐃᓅᓯᓕᕆᔭᐅᓂᕐᒧᑦ ᐃᓚᖃᕈᓐᓇᖅᑐᑦ ᑲᑎᒪᖃᑎᖃᕐᓂᕐᒥᒃ ᐃᓄᖕᓂᒃ ᐃᓅᓯᓕᕆᔨᒥᒃ, ᐃᓐᓇᕐᒥᒃ, ᐃᓅᓯᓕᕆᔨᒻᒪᕆᖕᒥᒃ, ᐅᕝᕙᓘᓐᓃᑦ 

ᐃᓚᒋᔭᐅᔪᒥᒃ ᓄᓇᓕᖕᓂ ᒪᓕᒐᓕᕆᓂᕐᒧᑦ ᑲᑎᒪᔨᕋᓛᓂᒃ.  

ᐱᖅᑯᓯᒃᑯᑦ ᐃᓅᓯᓕᕆᔨ:  ᐃᓐᓇᕐᒥᑦ ᐅᕝᕙᓘᓐᓃᑦ ᐅᐱᒋᔭᐅᔪᒥᑦ ᓄᓇᓕᖕᓂᑦ ᐅᖃᖃᑎᒋᔭᐅᖃᑦᑕᖅᑐᒥᑦ.    

ᐊᔾᔨᒌᙱᑦᑐᑦ ᑐᐊᕕᕐᓇᖅᑐᒥᑦ ᓴᐳᒻᒥᔾᔪᑎ:  ᐱᖁᑎᑎᒍᑦ ᐊᓯᔾᔨᖅᑐᖃᕐᓂᕈᓂ ᑐᒃᓯᕋᖅᑐᒧᑦ ᐊᒻᒪ/ᐅᕝᕙᓘᓐᓃᑦ ᑭᐅᔨᒧᑦ, 

ᓇᓕᐊᑐᐃᓐᓇᖅ ᑐᒃᓯᕋᕈᓐᓇᖅᑐᖅ ᐊᔾᔨᒌᖏᑦᑐᒧᑦ (ᐊᓯᔾᔨᕐᓗᒍ) ᑐᐊᕕᕐᓇᖅᑐᒥᑦ ᓴᐳᒻᒥᔾᔪᑎᒥᑦ ᐋᓐᓂᖅᑐᖃᕐᓂᖅᐸᑦ 

ᐋᓐᓂᖅᑐᖃᖁᓇᒍᑦ ᐊᒃᑐᖅᑕᐅᓯᒪᔪᓄᑦ ᐃᓕᑕᕆᔭᐅᓯᒪᔪᓄᑦ ᐱᖁᔭᖅ ᐃᖅᑲᖅᑐᐃᔨᕋᓛᒧᑦ ᑎᓕᐅᕆᔾᔪᑎᒥᑦ ᑐᓂᓯᓚᐅᖅᑐᖅ 

(ᐊᔪᕐᓇᙱᑦᑕᕌᖓᑦ).  ᐊᔾᔨᒌᖏᑕᓂ ᓇᓕᐊᑐᐃᓐᓇᖅ ᐅᓄᒃᓂᖅᓴᓂᒡᓘᓐᓃᑦ ᒪᓕᒐᕐᒥᑦ ᐊᑐᖁᔭᐅᓯᒪᔪᒥᑦ ᐊᒃᑐᐃᓂᖃᕈᓐᓇᖏᓪᓗᓂ 

ᐊᓯᖏᓐᓂᒃ ᒪᓕᒐᕐᒥᑦ ᐊᑐᖁᔭᐅᔪᒥᒃ.  

ᐊᑐᕈᓐᓃᖅᑎᑦᑎᓂᖅ ᑐᐊᕕᕐᓇᖅᑐᒥᒃ ᓴᐳᒻᒥᔾᔪᑎᒥᒃ:  ᐱᖁᑎᑎᒍᑦ ᐊᓯᔾᔨᖅᑐᖃᕐᓂᕈᓂ ᑐᒃᓯᕋᖅᑐᒧᑦ ᐊᒻᒪ/ᐅᕝᕙᓘᓐᓃᑦ ᑭᐅᔨᒧᑦ, 

ᓇᓕᐊᑐᐃᓐᓇᖅ ᑐᒃᓯᕋᕈᓐᓇᖅᑐᖅ ᐅᑎᕐᑎᑦᑎᓂᒃᑯ (ᓄᖅᑲᕐᑎᓪᓗᒍ) ᑐᐊᕕᕐᓇᖅᑐᒥᑦ ᓴᐳᒻᒥᔾᔪᑎᒥᑦ ᐋᓐᓂᖅᑐᖃᕐᓂᖅᐸᑦ 

ᐋᓐᓂᖅᑐᖃᖁᓇᒍᑦ ᐊᒃᑐᖅᑕᐅᓯᒪᔪᓄᑦ ᐃᓕᑕᕆᔭᐅᓯᒪᔪᓄᑦ ᐱᖁᔭᖅ ᐃᖅᑲᖅᑐᐃᔨᕋᓛᒧᑦ ᑎᓕᐅᕆᔾᔪᑎᒥᑦ ᑐᓂᓯᓚᐅᖅᑐᖅ 

(ᐊᔪᕐᓇᙱᑦᑕᕌᖓᑦ).  

ᐱᓇᔪᖕᓇᖅᑐᖅ ᑐᐊᕕᕐᓇᖅᑐᒥᒃ ᓴᐳᒻᒥᓂᕐᒥᒃ:  ᑭᐅᒋᐊᖅᑎ ᑐᐊᕕᕐᓇᖅᑐᒥᑦ ᓴᐳᒻᒥᔭᐅᔾᔪᑎᒥᑦ ᑐᓂᔭᐅᒍᓂ, ᐅᓪᓗᑦ 21 ᐃᓗᐊᓂᑦ 

ᑐᓴᖅᑎᑕᐅᓚᐅᖅᑎᓪᓗᒍ ᑎᓕᐅᕆᔾᔪᑎᒥᑦ, ᑐᒃᓯᕋᕈᓐᓇᖅᐳᖅ ᐃᖅᑲᖅᑐᐃᔨᒧᑦ ᓄᓇᕗᑦ ᐃᖅᑲᖅᑐᐃᕕᐊᓂ ᑐᐊᕕᕐᓇᖅᑐᒥᑦ 

ᓴᐳᒻᒥᔭᐅᔾᔪᑎᒥᑦ ᖁᔭᓈᖅᑕᐅᖁᓗᒍ.  ᓄᓇᓕᖕᓂ ᒪᓕᒐᓕᕆᓂᕐᒧᑦᓕᕆᔩᑦ ᐊᒻᒪ ᓄᓇᓕᖕᓂ ᐃᖅᑲᖅᑐᐃᔪᓕᕆᔨᑦ ᐊᑐᐃᓐᓇᐅᕗᑦ 

ᐃᑲᔪᕈᓐᓇᖅᖢᑎᒃ ᑭᐅᔪᓂᒃ ᑖᒃᑯᓂᖓ ᐱᓕᕆᑎᓪᓗᒋᑦ.  

ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖅ ᐱᓕᕆᐊᒃᓴᓄᑦ ᐃᖅᑲᓇᐃᔭᖅᑎ 

ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖅ  ᐅᖃᐅᓯᖃᖅᐳᖅ ᖃᓄᖅ ᓄᓇᓕᖕᓂ ᒪᓕᒐᓕᕆᓂᕐᒧᑦ ᐱᓕᕆᕝᕕᒃ 

ᐊᑐᓕᖅᑎᑦᑎᕙᖕᒪᖔᑦ ᑕᒪᒃᑯᓂᖓ ᑎᑎᕋᖅᓯᒪᓂᖏᓐᓂᒃ ᑕᕝᕙᓂ ᐱᖁᔭᕐᒥ ᐊᒃᑐᐊᓂᓕᖕᓂᒃ ᑐᐊᕕᕐᓇᖅᑐᒥᑦ ᓴᐳᒻᒥᔾᔪᑎᒧ 

ᑎᓕᓯᔾᔪᑎᓄᑦ ᐊᒻᒪ  ᐊᖓᔪᖅᑳᖅ ᖃᐅᔨᓴᖅᑐᓕᕆᓂᖕᒧᑦ. ᑖᓐᓇ ᐱᓕᕆᐊᖑᔪᖅ ᐋᖅᑭᒃᓱᖅᑕᐅᓯᒪᕙᒃᐳᖅ 6−ᓄᑦ ᐊᕕᒃᓯᒪᓂᕆᔭᐅᔪᓄᑦ, 

ᐊᑐᓂᑦ ᑐᑦᑕᕐᕕᖃᖅᐸᒃᖢᑎᒃ ᓄᓇᓕᖕᓂ ᐃᖅᑲᖅᑐᐃᓂᕐᒧᑦ ᐱᓕᕆᔨᓪᓚᕆᖕᒥᑦ ᐃᓚᖃᖅᖢᑎᒡᓗ ᖃᔅᓯᑲᓪᓚᖕᓂᒃ ᓄᓇᓕᖕᓂᒃ: 

• ᐊᕕᒃᑐᖅᓯᒪᔪᒥᑦ 1: ᐃᖃᓗᐃᑦ, ᑭᒻᒥᕈᑦ, ᕿᑭᖅᑕᕐᔪᐊᖅ, ᐊᒻᒪ ᐃᒡᓗᓕᒃ; 

• ᐊᕕᒃᑐᖅᓯᒪᔪᒥᑦ 2: ᓴᓪᓕᖅ, ᓴᓂᕋᔭᒃ, ᓴᓂᑭᓗᐊᖅ, ᐊᒻᒪ ᐃᒃᐱᐊᕐᔪᒃ; 

• ᐊᕕᒃᑐᖅᓯᒪᔪᒥᑦ 3: ᐊᕐᕕᐊᑦ, ᖃᒪᓂ'ᑐᐊᖅ, ᓇᐅᔮᑦ ᐊᒻᒪ ᑲᖏᖅᖠᓂᖅ; 

• ᐊᕕᒃᑐᖅᓯᒪᔪᒥᑦ 4: ᑎᑭᕋᕐᔪᐊᖅ, ᐃᒡᓗᓕᒑᕐᔪᒃ, ᖃᐅᓱᐃᑦᑐᖅ, ᐸᓐᓂᖅᑑᖅ, ᐊᒻᒪ ᖁᕐᓗᖅᑐᖅ; 

• ᐊᕕᒃᑐᖅᓯᒪᔪᒥᑦ 5: ᑭᙵᐃᑦ, ᑲᖏᖅᑐᒑᐱᒃ, ᒥᑦᑎᒪᑕᓕᒃ, ᐊᒻᒪ ᐊᐅᓱᐃᑦᑐᖅ; ᐊᒻᒪᓗ 

• ᐊᕕᒃᑐᖅᓯᒪᔪᒥᑦ 6: ᐅᖅᓱᖅᑑᖅ, ᐃᖃᓗᒃᑑᑦᑎᐊᖅ, ᑕᓗᕐᔪᐊᖅ, ᐊᒻᒪ ᑰᒑᕐᔪᒃ.  

ᐅᑯᐊ ᑎᑎᕋᖅᓯᒪᔪᑦ ᓇᐃᒡᓕᒋᐊᖅᓯᒪᕗᑦ ᓄᓇᓕᖕᓂ ᒪᓕᒐᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓂᒃ ᐊᓯᖏᓐᓂᒡᓗ ᐃᖅᑲᓇᐃᔭᖅᑎᓂᒃ 

ᐊᐅᓚᑦᑎᕙᒃᑐᓂᒃ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖅ ᓄᓇᕘᓕᒫᒥ. 

ᓄᓇᓕᖕᓂ ᐃᖅᑲᖅᑐᐃᓂᓕᕆᓂᕐᒧᑦ ᐊᐅᓚᑦᑎᔨ  

ᓄᓇᓕᖕᓂᑦ ᒪᓕᒐᓕᕆᓂᕐᒧᑦ ᐊᐅᓚᑦᑎᔨ ᐊᐅᓚᑦᑎᖃᑦᑕᖅᐳᖅ ᐃᑲᔪᖅᐸᒃᖢᑎᒡᓗ ᐊᑐᓕᖅᑎᑕᐅᓂᖓᓂ ᖃᑕᙳᑎᒌᓄᑦ 

ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖅ ᓄᓇᕗᓕᒫᒥ, ᑲᒪᔨᐅᓪᓗᐊᑕᕐᓗᓂ ᐃᓕᓐᓂᐊᖅᑎᑦᑎᕙᒡᓗᓂᓗ ᓄᓇᓕᖕᓂᑦ 

ᐃᖅᑲᖅᑐᐃᔪᓕᕆᔨᒻᒪᕆᖕᓂᑦ ᐃᑲᔪᖅᐸᒡᓗᓂᒋᓪᓗ ᐱᓕᕆᐊᒃᓴᖏᓐᓂ. ᓄᓇᓕᖕᓂ ᒪᓕᒐᓕᕆᓂᕐᒧᑦ ᐊᐅᓚᑦᑎᔨ ᐃᓚᐅᖃᑦᑕᕐᓂᐊᕐᒥᔪᖅ 

ᐊᔾᔨᒌᙱᑦᑐᓂᒃ ᐱᓕᕆᖃᑎᒌᓂᒃ ᐱᔾᔪᑎᓕᖕᓂᒃ ᐃᓚᒌᓂᒃ ᐱᓂᕐᓗᒃᑕᐅᕙᒃᑐᓂᒃ, ᓲᕐᓗ ᐱᕋᔭᒃᑎᑦᑎᑦᑕᐃᓕᓂᖅ, ᐊᕐᓇᐃᑦ 

ᐋᓐᓂᖅᓯᖅᑕᐅᕙᒃᑐᑦ, ᐃᓱᒪᒥᒍᑦ ᐊᔪᕈᑎᓕᖕᓄᑦ, ᐅᐃᕆᓯᒪᔪᓄᑦ, ᐊᔪᖅᓴᓗᐊᖅᑕᐃᓕᒪᓂᕐᒧᑦ, ᖁᓄᔪᕐᓂᐊᖅᑕᐅᕙᒃᑐᑦ, ᐊᒻᒪ 

ᐃᒻᒥᓃᖅᑎᑦᑎᑦᑕᐃᓕᓂᖅ. ᐊᒻᒪ ᓱᓕ, ᓄᓇᓕᖕᓂ ᒪᓕᒐᓕᕆᔨᒃᑯᑦ ᐊᐅᓚᑦᑎᔨᖓ ᐃᑲᔪᖃᑦᑕᖅᐳᖅ ᒪᓕᒐᓕᐅᕐᕕᖕᒥ ᕿᒥᕐᕈᔭᐅᔪᓂᒃ 

ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᕐᒧᑦ ᑐᑭᓯᕚᓪᓕᖅᑎᑦᑎᕙᒡᓗᓂ ᓇᓗᓇᐃᖅᓯᓂᕐᒥᒃ ᐊᒻᒪ ᐋᖅᑭᒋᐊᖅᓯᓂᕐᒥᒃ 

ᐱᑕᖃᙱᓐᓂᐅᔪᓂᒃ ᐱᖁᔭᕐᒥ, ᒪᓕᒋᐊᓕᖕᓂᒃ, ᐊᒻᒪ ᐊᑐᐊᒐᕐᓂᒃ.  

2022-23−ᒥ, ᓄᓇᓕᖕᓂ ᒪᓕᒐᓕᕆᔨᒃᑯᑦ ᒪᕐᕈᐃᖅᓱᖅᖢᑎᒃ ᐃᓐᓄᒃᓯᓚᐅᖅᐳᑦ ᓄᓇᓕᖕᓂ ᒪᓕᒐᓕᕆᔨᒃᑯᑦ ᐊᐅᓚᑦᑎᔨᖓᑕ ᐃᓂᖓᓂᒃ 

ᐃᓂᖃᖁᓪᓗᒋᑦ ᐱᓕᕆᕝᕕᒋᔭᐅᔪᑦ ᐊᐅᓚᓂᕆᕙᓪᓕᐊᔭᖏᑦ. ᐅᓄᖅᓯᒋᐊᖅᑐᑦ ᐊᐅᓚᑦᑎᓂᕐᒧᑦ ᐃᑲᔪᖅᑐᐃᓂᕐᒥᒃ 

ᐱᕕᒃᓴᖃᖅᑎᑦᑎᓚᐅᖅᐳᖅ ᓄᓇᓕᖕᓂ ᒪᓕᒐᓕᕆᓂᕐᒧᑦ ᐱᓕᕆᔨᓪᓚᕆᖕᓂᒃ ᓄᓇᓕᖕᓂᓗ ᒪᓕᒐᓕᕆᓂᕐᒧᑦ ᑎᑎᕋᖅᑎᓂᒃ ᐱᓂᐊᕐᓗᑎᒃ 

ᐊᑕᐅᓰᓐᓇᓕᔪᓂᒃ ᐊᔪᕈᓐᓃᖅᓴᖅᑎᑕᐅᓂᕐᒥᒃ ᐃᓛᒃᑰᖅᑐᓂᒡᓗ ᐃᑲᔪᖅᑐᖅᑕᐅᓂᕐᒥᒃ ᐱᔭᒃᓴᕆᔭᖏᓐᓄᑦ ᐃᑲᔪᕐᓂᐊᕐᓗᑎᒃ 

ᐱᓕᕆᕝᕕᒋᔭᐅᕙᒃᑐᓂᒃ.  

ᓄᓇᓕᖕᓂ ᐃᖅᑲᖅᑐᐃᔪᓕᕆᔨᒻᒪᕆᑦ 

ᓄᓇᓕᖕᓂᑦ ᐃᖅᑲᖅᑐᐃᔪᓕᕆᔨᒻᒪᕆᑦ ᐊᐅᓚᑦᑎᖃᑦᑕᖅᐳᑦ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᕐᒧᑦ  

ᐊᕕᒃᑐᖅᓯᒪᕝᕕᒋᔭᖏᓐᓂ ᓇᓗᓇᐃᖅᓯᓂᒃᑯᑦ ᓄᓇᓕᖕᓂᑦ ᐃᖅᑲᖅᑐᐃᓂᓕᕆᓂᕐᒧᑦ ᐊᒻᒪ ᖃᑕᙳᑎᒌᓄᑦ 

ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᕐᒧᑦ ᐱᓕᕆᐊᒃᓴᖏᑦ ᑎᑭᐅᒪᔭᐅᒐᓗᐊᕐᒪᖔᑦ ᐊᒻᒪ ᖃᐅᔨᓴᖅᐸᒃᖢᑎᒃ 

ᐃᓕᓐᓂᐊᖅᑎᑦᑎᕙᒃᖢᑎᒡᓗ ᓄᓇᓕᖕᓂᑦ ᒪᓕᒐᓕᕆᓂᕐᒧᑦ ᐊᐅᓚᑦᑎᔨᐅᖃᑎᒌᑦ ᐊᕕᒃᑐᖅᓯᒪᓂᖏᑕ ᓄᓇᓕᖏᓐᓂ. ᓄᓇᓕᖕᓂᑦ 

ᐃᖅᑲᖅᑐᐃᔪᓕᕆᔨᒻᒪᕆᑦ ᐃᓕᓐᓂᐊᖅᑎᑦᑎᖃᑦᑕᕆᕗᑦ ᐸᓖᓯᓄᑦ ᐃᑲᔪᕈᓐᓇᖅᓯᖁᓗᒋᑦ ᓄᓇᓕᖕᓂ ᑐᐊᕕᕐᓇᖅᑐᒥᑦ 

ᓴᐳᔾᔨᔾᔪᑎᖃᖅᑐᓂᒃ ᐊᑐᐃᓐᓇᐅᙱᓐᓂᑯᓂ ᒪᓕᒐᓕᕆᓂᕐᒧᑦ ᑎᑎᕋᖅᑎᖓ.   

ᓄᓇᓕᖕᓂ ᐃᖅᑲᖅᑐᐃᔪᓕᕆᔨᑦ ᑲᓲᑎᐅᔪᑦ ᐊᑯᓐᓂᖏᓐᓂ ᓄᓇᓕᖕᓂ ᒪᓕᒐᓕᕆᓂᕐᒧᑦ ᐃᖅᑲᓇᐃᔭᖅᑎᑦ, ᐸᓖᓯᒃᑯᑦ, ᐃᖅᑲᖅᑐᐃᔨᕋᓛᑦ, 

ᑭᒃᑯᑐᐃᓐᓇᕐᓄᑦ ᐃᖅᑲᖅᑐᐃᕕᖕᒥ ᐱᓕᕆᐊᒃᓴᓂᑦ ᐊᔾᔨᒌᙱᑦᑐᓂᒡᓗ ᓄᓇᓕᖕᓂ ᐊᑐᒐᒃᓴᓂᑦ. ᓄᓇᓕᖕᓂᑦ ᐃᖅᑲᖅᑐᐃᔪᓕᕆᔨᑦ 

ᓴᖅᑭᔮᖅᑎᑦᑎᖃᑦᑕᖅᐳᑦ ᑕᑯᔭᐅᔭᕆᐊᖃᖅᑐᓂ ᐱᔨᑦᑎᖃᑦᑕᕆᕗᓪᓗ ᓄᓇᓕᖕᓂᑦ ᑲᑎᙵᔪᓂᒃ ᐊᒻᒪ ᐱᔨᑦᑎᖃᑦᑕᖅᑐᓂ 

ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᕐᒧᑦ ᐱᖁᔭᓂᙶᖅᑐᓂᒃ.  ᓄᓇᓕᖕᓂᑦ ᐃᖅᑲᖅᑐᐃᔪᓕᕆᔨᑦ ᕿᒥᕐᕈᖃᑦᑕᖅᐳᑦ ᑕᒪᐃᓐᓂᒃ 

ᑐᒃᓯᕋᐅᑎᓂᒃ ᑐᐊᕕᕐᓇᖅᑐᒥᑦ ᓴᐳᔾᔭᐅᔾᔪᑎᑦ ᐊᒻᒪ ᓄᓇᓕᖕᓂᑦ ᑕᑯᖃᑦᑕᐅᑎᑦᑕᐃᓕᒪᔾᔪᑎᓂᒃ, ᐊᔾᔨᒌᙱᑦᑐᓂᒃ ᑐᒃᓯᕋᖅᑐᑦ 

ᑐᒃᓯᕋᐅᑎᖏᓐᓂᒃ, ᖁᔭᓈᖅᑕᐅᖁᔨᔪᓂ ᐅᕝᕙᓘᓐᓃᑦ ᐊᖏᖃᑎᒋᔭᐅᙱᑦᑐᑦ ᑐᐊᕕᕐᓇᖅᑐᒥᑦ ᓴᐳᒻᒥᔾᔪᑎᒧ ᑎᓕᓯᔾᔪᑎ.   ᓄᓇᓕᖕᓂᑦ 

ᒪᓕᒐᓕᕆᓂᕐᒧᑦ ᖃᐅᔨᓴᖅᑎᒻᒪᕇᑦ ᐊᐅᓚᑦᑎᖃᑦᑕᕆᕗᖅ ᐅᓐᓄᐊᓕᒫᖅ ᐅᓪᓗᓗᒫᖅ ᐃᑲᔪᖅᑕᐅᒋᐊᓕᖕᓂᑦ ᐃᖅᑲᓇᐃᔭᕐᓇᐅᖏᑎᓪᓗᒍ 

ᑐᐊᕕᕐᓇᖅᑐᒥᑦ ᓴᐳᒻᒥᔭᐅᔾᔪᑎᓂ ᓇᑭᑐᐃᓐᓇᖅ ᓄᓇᕘᓕᒫᒥᑦ.    

2022-23−ᒥ, ᓄᓇᓕᖕᓂ ᒪᓕᒐᓕᕆᔨᒃᑯᑦ ᐅᔾᔨᕐᓇᖅᓯᑎᑦᑎᓚᐅᖅᐳᑦ ᐱᖓᓱᓂᒃ ᒪᓕᒐᓕᕆᓂᕐᒧᑦ ᐱᓕᕆᔨᒋᔭᐅᕙᒃᑐᓂᒃ ᓄᓇᓕᖕᓂ 

ᒪᓕᒐᓕᕆᓂᕐᒧᑦ ᐱᓕᕆᔨᓪᓚᕆᖕᓄᑦ ᐃᓂᓄᑦ ᑖᒃᑯᓇᓂᑦᑕᐃᓐᓇᖅ ᓅᑎᑕᐅᓯᒪᓪᓗᑎᒃ, ᐃᓇᖐᓯᒪᓚᐅᑲᒃᐸᒃᑐᑎᒍᑦ, 

ᐃᖅᑲᓇᐃᔭᖅᑎᐅᙱᓐᓇᖅᑐᓄᓪᓘᓐᓃᑦ ᐃᓂᑖᖅᑎᑕᐅᔪᓄᑦ.  

ᓄᓇᓕᖕᒥ ᐃᖅᑲᖅᑐᐃᔪᓕᕆᔨᒃᑯᓐᓄᑦ ᓴᓇᔨᑦ  

ᓄᓇᓕᖕᓂᑦ ᒪᓕᒐᓕᕆᓂᕐᒧᑦᓕᕆᔩᑦ ᐱᓕᕆᐊᖃᖃᑦᑕᖅᐳᑦ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭ ᑐᕌᖓᔪᓂᒃ 

ᐱᓕᕆᐊᒃᓴᓂᒃ, ᐱᓕᕆᐊᒃᓴᓂᒃ, ᐊᒻᒪ ᐱᔨᑦᑎᕋᐅᑎᓂᒃ ᓄᓇᓕᖏᓐᓂᒃ. ᓄᓇᓕᖕᓂ ᒪᓕᒐᓕᕆᓂᕐᒧᑦᓕᕆᔩᑦ ᐃᑲᔪᓲᖑᕗᑦ 

ᑐᐊᕕᕐᓇᖅᑐᒃᑯᑦ ᓴᐳᒻᒥᔾᔪᑎᓂᒃ ᐊᒻᒪ CIO−ᑯᑦ ᐱᓇᔫᑎᖏᓐᓂᒃ ᐊᒻᒪ ᑐᓵᑎᑦᑎᑎᓪᓗᒋᑦ, ᐃᑲᔪᖅᐸᒃᖢᑎᒡᓗ ᐱᓇᔪᒃᑐᓂᒃ 

ᐊᑦᑕᕐᓇᖅᑕᐃᓕᒪᓂᕐᒧᑦ ᐸᕐᓇᐃᑎᓪᓗᒋᑦ, ᑲᒪᒋᔭᐅᕌᓂᒃᑎᓪᓗᒋᑦ, ᐊᒻᒪ ᑕᑯᔭᐅᕝᕕᒃᓴᓕᐅᖅᑕᐅᓪᓗᑎᒃ ᐊᓯᖏᓐᓄᑦ ᐱᔨᑦᑎᕋᐅᑎᓄᑦ 

ᓲᕐᓗ ᐋᓐᓂᐊᕕᖕᓄᑦ, ᐃᓄᓕᕆᔨᒃᑯᓐᓄᑦ, ᐊᒻᒪ ᐱᕋᔭᒃᑕᐅᓯᒪᔪᓄᑦ ᐱᔨᑦᑎᕋᖅᑎᓄᑦ. ᓄᓇᓕᖕᓂ ᒪᓕᒐᓕᕆᓂᕐᒧᑦᓕᕆᔩᑦ ᑲᑎᒪᔨᖏᑦ 

ᐃᑲᔪᖃᑦᑕᕆᕗᑦ ᑭᐅᔪᓂᒃ ᐱᓇᔫᑎᓂᒃ ᐊᔾᔨᒌᙱᑦᑐᓄᑦ, ᖁᔭᓈᖅᑕᐅᔪᓄᑦ, ᐅᕝᕙᓘᓐᓃᑦ ᐱᓇᔪᒃᑲᓐᓂᖅᑐᓄᑦ ᑐᐊᕕᕐᓇᖅᑐᓄᑦ 

ᓴᐳᓐᓂᐊᖅᑎᓄᑦ ᐊᒻᒪ ᐱᔪᒪᔪᓄᑦ ᐅᐸᒍᑎᔪᓄᑦ ᐃᓅᓯᓕᕆᔭᐅᓂᕐᒧᑦ ᐊᓯᖏᓐᓄᓪᓗ ᐱᔨᑦᑎᕋᐅᑎᓄᑦ.  

ᐃᖅᑲᖅᑐᐃᔨᕋᓛᖅ 

2022-2023−ᒥ, ᐱᖓᓱᓂᒃ ᐅᓪᓗᓕᒫᖅ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᕐᒧᑦ ᐃᖅᑲᖅᑐᐃᔨᕋᓛᖃᓚᐅᖅᐳᑦ 

ᓄᓇᕗᒻᒥ ᐃᖅᑲᖅᑐᐃᕕᓕᕆᔨᒃᑯᑦ ᑲᑐᔾᔨᖃᑎᒌᖓᓂ ᐃᖃᓗᖕᓂ ᐊᒻᒪ ᐱᖓᓱᑦ ᐅᖄᓚᕝᕕᒋᓗᒋᑦ FAIA JPs−ᑯᓐᓂ − ᐃᖃᓗᖕᓂ ᐊᒻᒪ 

ᐊᐅᓱᐃᑦᑐᒥ − ᑲᒪᒋᔭᖃᖅᖢᑎᒃ ᐃᖅᑲᓇᐃᔭᕐᓇᐅᔪᓐᓃᖅᑎᓪᓗᒍ ᑐᐊᕕᕐᓇᖅᑐᒥᑦ ᓴᐳᒻᒥᔾᔪᑎᒧ ᑎᓕᓯᔾᔪᑎᒃᑯᑦ ᓈᓚᖕᓂᖃᖅᑎᓪᓗᒋᑦ. 

ᐊᒻᒪᓗᑦᑕᐅᖅ ᑕᑯᓇᒃᐸᒃᓗᓂ ᐃᖅᑲᖅᑐᐃᕕᓕᕆᓂᕐᓂ ᐱᕙᓪᓕᐊᓂᕐᓂ ᑐᐊᕕᕐᓇᖅᑐᒧᑦ ᓴᐳᒻᒥᔾᔪᑎᒧᑦ ᐊᒻᒪ ᓄᓇᓕᖕᓂᑦ 

ᑕᑯᖃᑦᑕᐅᑎᑦᑕᐃᓕᒪᔾᔪᑎᑦ ᐱᓇᔫᑎᖏᓐᓂ, ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖅ ᐃᖅᑲᖅᑐᐃᔨᕋᓛᑦ ᐃᑲᔪᕐᖢᑎᒃ 

ᐱᓂᕐᓗᖃᑎᒌᖕᓂᕐᒧᑦ ᐱᖁᔭᖓᓂ ᐱᓕᕆᐊᒃᓴᒥ ᐃᓚᐅᖃᑕᐅᓪᓗᑎᒃ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖅ 

ᐱᓕᕆᖃᑎᒌᓂᑦ ᑲᑎᒪᖃᑎᖃᒐᔪᒃᖢᑎᒃᓗ ᓄᓇᓕᖕᒥ ᒪᓕᒐᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓂ ᖃᐅᔨᓗᑎᒃ ᐊᒃᓱᕈᕐᓇᖅᑐᓂᒃ 

ᐊᑐᓕᖅᑎᑦᑎᓂᕐᓂ ᐱᖁᔭᕐᒥ ᐱᖁᔨᓪᓗᓂᓗ ᐋᖅᑭᒋᐊᕈᑎᓂᒃ ᐱᐅᓯᒋᐊᕐᓗᒍ ᐱᔨᑦᑎᕋᕈᑎᑦ. 

2022-2023 ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᕐᒧᑦ ᐊᔪᕈᓐᓃᖅᓴᕐᓂᖅ 

ᐱᓕᕆᖃᑎᒌᒃᐸᖕᓂᕆᔭᐅᔪᓪᓗ 

2022-2023 ᐊᑐᖅᑎᓪᓗᒍ, ᓄᓇᓕᖕᓂ ᐃᖅᑲᖅᑐᐃᔪᓕᕆᔨᒻᒪᕆᑦ ᐱᑎᑦᑎᓪᓗᑎᒃ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ 

ᐱᖁᔭᖅ ᐱᓕᒻᒪᒃᓴᐃᓂᕐᒥᒃ ᓄᓇᓕᓐᓂ ᒪᓕᒐᓕᕆᓂᕐᒧᑦ ᐃᖅᑲᓇᐃᔭᖅᑎᓄᑦ ᐅᑯᓄᖓ ᓄᓇᓕᖕᓄᑦ: ᕿᑭᖅᑕᕐᔪᐊᖅ, ᑕᓗᕐᔪᐊᖅ, 

ᑲᖏᖅᑐᒑᐱᒃ, ᐊᒻᒪ ᑰᒑᕐᔪᒃ.  ᓄᓇᓕᖕᓂ ᒪᓕᒐᓕᕆᓂᕐᒧᑦ ᑲᒪᔨᑦ ᑎᑭᕋᕐᔪᐊᕐᒥ ᐊᒻᒪ ᑭᒻᒥᕈᒻᒥ ᐊᐅᓪᓚᐅᖅᐳᑦ 

ᐃᑲᔪᖅᑕᐅᒃᑲᓐᓂᕆᐊᖅᑐᖅᖢᑎᒃ ᐊᖓᔪᖅᑳᒥᓄᑦ.  ᐊᒻᒪ ᓱᓕ, ᓄᓇᓕᖕᓂ ᒪᓕᒐᓕᕆᓂᕐᒧᑦ ᖃᐅᔨᒪᔨᑕᑦ 

ᐃᓕᓐᓂᐊᖅᑎᑦᑎᖃᑦᑕᓚᐅᖅᐳᑦ ᓄᓇᓕᖕᓂ ᒪᓕᒐᓕᕆᓂᕐᒧᑦ ᑲᒪᔨᓂᒃ ᐃᖃᓗᖕᓂ, ᓴᓪᓕᕐᒥ, ᑲᖏᖅᖠᓂᕐᒥ, ᑭᙵᕐᓂ, ᐊᒻᒪ 

ᐃᖃᓗᒃᑑᑦᑎᐊᒥ ᐊᒻᒪ ᐸᓖᓯᒃᑯᓐᓂ ᑲᑎᒪᖃᑎᖃᖅᖢᑎᒃ ᐊᓯᖏᓐᓂᒡᓗ ᓇᖕᒥᓂᖃᖃᑕᐅᔪᓂᒃ ᐃᑲᔪᐃᓐᓇᖁᓪᓗᒋᑦ ᖃᑕᙳᑎᒌᓄᑦ 

ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᒥᑦ . 

ᓄᓇᓕᖕᓄᐊᑲᑕᒃᑎᓪᓗᒋᑦ ᐊᕐᕌᒍᒥ, ᓄᓇᓕᖕᓂ ᒪᓕᒐᓕᕆᓂᕐᒧᑦ ᖃᐅᔨᒪᔨᑕᑦ ᑐᓂᓯᓪᓗᑎᒃ ᓄᓇᓕᖕᓂ ᒪᓕᒐᓕᕆᓂᕐᒧᑦ 

ᐃᖅᑲᓇᐃᔭᕐᑎᓂ ᐱᓕᒻᒪᒃᓴᕐᓂᕐᓂ ᐃᑲᔪᕐᓂᕐᒥᒃ ᑲᒪᒋᔭᐅᔪᓂᒃ ᑕᐃᑰᓇ ᐃᓄᖕᓅᖓᔪᓄᑦ ᓴᐳᒻᒥᔾᔪᑎᓂᒃ ᐊᒻᒪ ᓄᓇᓕᖕᓂᑦ 

ᑕᑯᖃᑦᑕᐅᑎᑦᑕᐃᓕᒪᔾᔪᑎᑦ ᐱᓇᔫᑎᓄᑦ ᐱᕙᓪᓕᐊᓂᕐᓂ, ᐃᓚᐅᓪᓗᑎᒃ ᐅᑯᐊ:  

• ᐊᐱᖅᓱᕐᓂᖕᓂᑦ/ᖃᐅᔨᓴᕐᓂᖕᓂᑦ; 

• ᐱᓇᔫᑎᑦ ᑎᑎᕋᕆᐊᕐᖓᖅᐸᒡᓗᓂ/ᓱᓕᓂᕋᕈᑎᓂᒃ ᑎᑎᕋᖅᐸᒡᓗᓂ; 

• ᐊᔾᔨᒌᙱᑦᑐᑦ, ᐊᑐᕈᓐᓃᖅᑎᑦᑎᓂᖅ, ᐊᒻᒪ ᐊᒃᓱᕈᕐᓇᖅᑐᑦ ᑐᐊᕕᕐᓇᖅᑐᒥᑦ ᓴᐳᒻᒥᔾᔪᑎᒧ ᑎᓕᓯᔾᔪᑎᓂᑦ; 

• ᑐᓂᓯᓂᖅ ᑐᒃᓯᕋᐅᑎᓂᑦ 

• ᐅᖃᖃᑎᖃᖃᑦᑕᕐᓂᖅ ᐃᖅᑲᖅᑐᐃᔨᕋᓛᓂᑦ; 

• ᓈᓚᖕᓂᖅᑲᖅᑎᑦᑎᕙᒡᓗᓂ; 

• ᖃᐅᔨᒋᐊᒃᑲᓐᓂᕐᐸᒡᓗᓂ ᐱᓕᕆᐊᓂᑦ; 

• ᑭᐅᔨᒧᑦ ᐃᑲᔪᖅᑕᐅᓂᖅ; ᐊᒻᒪᓗ 

• ᑎᑎᕋᑦᑎᐊᖅᐸᒃᓗᑎᒃ ᑐᖅᑯᐃᕕᖕᓂᑦ ᑭᒡᓕᓯᓂᐊᕈᑎᓄᑦ.  

ᓄᓇᓕᓐᓂ ᒪᓕᒐᓕᕆᓂᕐᒧᑦ ᐃᖅᑲᓇᐃᔭᖅᑎᑦ ᐱᓕᒻᒪᒃᓴᖅᑕᐅᒋᓪᓗᑎᒃ ᑐᓴᐅᒪᔭᐅᔭᕆᐊᖃᙱᑦᑐᓕᕆᓂᕐᓂ ᐱᓪᓚᕆᐅᓂᖓᓂᒃᓗ 

ᐱᓕᕆᐊᖃᕆᐊᖃᕐᓂᖅ ᐅᓂᒃᑳᓂᒃ ᑕᐃᑰᓇ ᓄᑕᖅᑲᓄᑦ ᖃᑕᙳᑎᓄᓪᓗ ᐱᔨᑦᑎᕋᐅᑎᓄᑦ ᐱᖁᔭᕐᒥ.  

ᐊᒻᒪ ᓱᓕ, ᓄᓇᓕᖕᓂ ᒪᓕᒐᓕᕆᔨᒃᑯᑦ ᖃᐅᔨᒪᔨᑕᑦ ᐊᑐᖃᑦᑕᓚᐅᕐᒥᔪᑦ ᓄᓇᓕᖕᓂ ᐳᓛᖅᑐᓂᒃ ᑲᑎᖃᑎᖃᖅᖢᑎᒃ ᐸᓖᓯᒃᑯᓐᓂ, 

ᐃᓄᓕᕆᔨᒃᑯᓐᓂ, ᐃᓗᐊᖅᓴᐃᔨᓂᒃ, ᒐᕙᒪᒃᑯᓐᓂ ᑐᓴᐅᒪᔪᓕᕆᔨᓂᒃ, ᓄᓇᓕᖕᓂ ᐃᒡᓗᓕᕆᔨᒃᑯᓐᓂ ᑭᒡᒐᖅᑐᐃᔨᓂᒃ, ᐊᓯᖏᓐᓂᒃ 

ᐅᐸᒃᑕᐅᖅᑳᖅᐸᒃᑐᓂᒃ ᐱᔨᑦᑎᕋᖅᑎᓂᒃ, ᐊᒻᒪ ᕼᐋᒻᒪᓚᒃᑯᑦ ᐊᐅᓚᑦᑎᔨᖏᓐᓂᒃ ᐊᓯᖏᓐᓂᒡᓗ ᓄᓇᓕᖕᓂ ᒐᕙᒪᒃᑯᑦ ᑎᒥᖁᑎᖏᑕ 



  

9 | ᒪ ᒃ ᐱ ᖅ ᑐ ᒐ ᖅ  

ᐃᖅᑲᓇᐃᔭᖅᑎᖏᓐᓂᒃ ᐅᓂᒃᑳᕆᐊᖅᑐᖅᑐᓂᒃ ᐋᖅᑭᒋᐊᕈᑎᒃᓴᓂᒃ ᐊᑐᐃᓐᓇᐅᔪᓂᒃ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ 

ᐱᖁᔭᕐᒧᑦ, ᑐᓴᐅᒪᑎᑦᑎᕙᒡᓗᑎᒃ ᐅᖃᓕᒫᒐᕋᓛᓂᒃ, ᐱᓕᕆᖃᑎᒌᓕᕐᓂᕐᒥᒃ ᓴᖅᑭᑎᑦᑎᓪᓗᑎᒃ, ᐊᒻᒪ ᐊᒃᑐᐊᓂᓕᖕᓂᒃ ᐃᑲᔫᑎᒃᓴᓂᒃ 

ᓴᖅᑭᑎᑦᑎᓪᓗᑎᒃ.  

ᓯᑎᐱᕆ 2022−ᒥ, ᓄᓇᓕᖕᓂ ᒪᓕᒐᓕᕆᓂᕐᒧᑦ ᑎᑎᕋᖅᑎᑦ ᑰᒑᕐᔪᖕᒥ, ᑕᓗᕐᔪᐊᕐᒥ, ᐅᖅᓱᖅᑑᕐᒥ, ᐃᖃᓗᒃᑑᑦᑎᐊᒥ, ᐊᒻᒪ ᖁᕐᓗᖅᑐᒥ 

ᐱᓕᒻᒪᒃᓴᖃᑕᐅᓚᐅᖅᐳᑦ ᐃᖃᓗᒃᑑᑦᑎᐊᒥ ᐱᔾᔪᑎᒋᓪᓗᒋᑦ ᖁᐋᖅᓵᖅᓯᒪᔪᑦ−ᑐᓴᐅᒪᑎᓐᓂᐊᕐᓗᒋᑦ ᐊᔪᕈᓐᓃᖅᓴᐅᑎᑦ, 

ᐃᓕᓐᓂᐊᖅᑎᑕᐅᓚᐅᖅᖢᑎᒡᓗ ᖃᑕᙳᑎᒌᓄᑦ ᐱᓂᕐᓗᒍᑕᐅᔪᓄᑦ ᐱᖁᔭᕐᒧᑦ, ᐊᔪᖅᑕᐅᙱᑦᑐᑦ ᐊᐱᖅᓱᕐᓂᐊᕐᓗᒋᑦ ᐱᕋᔭᒃᑕᐅᓯᒪᔪᑦ 

ᐊᒻᒪ ᑎᑎᕋᕈᓐᓇᕐᓂᕐᒧᑦ ᓱᓕᓂᕋᕈᑎᑦ, ᐅᔾᔨᕆᔭᐅᓕᕈᑎᒃᓴᑦ ᐊᒻᒪ ᑐᓴᐅᒪᑎᑦᑎᔨᑦ ᐊᒻᒪ ᐱᓕᕆᖃᑎᒋᑦᑎᐊᕐᓗᒋᑦ ᐱᕋᔭᒃᑕᐅᓯᒪᔪᑦ. 

ᐅᑐᐱᕆ 2022−ᒥ, ᓄᓇᓕᖕᓂ ᒪᓕᒐᓕᕆᓂᕐᒧᑦ ᐊᐅᓚᑦᑎᔩᑦ ᑲᑎᖃᑎᖃᓚᐅᖅᐳᑦ ᓄᓇᓕᖕᓂ ᒪᓕᒐᓕᕆᓂᕐᒧᑦ 

ᐃᖅᑲᓇᐃᔭᖅᑎᒋᔭᐅᔪᓂᒃ ᑭᙵᕐᓂ, ᐸᓐᓂᖅᑑᒥ, ᑲᖏᖅᑐᒑᐱᖕᒥᓗ ᑭᙵᕐᓂ ᐊᔪᕈᓐᓃᖅᓴᖅᑎᑦᑎᓂᕐᒥᒃ ᑐᐊᕕᕐᓇᖅᑐᒥᑦ ᓴᐳᒻᒥᔾᔪᑎᒧ 

ᑎᓕᓯᔾᔪᑎᓄᑦ ᓄᓇᓕᖕᓂᓗ ᐃᓅᖃᑎᒌᒃᐸᖕᓂᕐᒧᑦ ᓄᓇᓕᖕᓂᑦ ᑕᑯᖃᑦᑕᐅᑎᑦᑕᐃᓕᒪᔾᔪᑎᓄᑦ. ᐸᓖᓯᒃᑯᑦ ᐅᐸᓚᐅᕆᕗᑦ 

ᐃᑲᔪᖅᖢᑎᒡᓗ ᐱᓕᒻᒪᒃᓴᖅᑎᓪᓗᒋᑦ. 

ᓄᕕᐱᕆ 2022−ᒥ, ᓄᓇᓕᖕᓂ ᒪᓕᒐᓕᕆᓂᕐᒧᑦ ᐱᓕᕆᔨᒻᒪᕇᑦ ᐊᒻᒪ ᓄᓇᓕᖕᓂ ᒪᓕᒐᓕᕆᓂᕐᒧᑦ ᐊᐅᓚᑦᑎᔨᑦ ᐃᓚᐅᓚᐅᖅᐳᑦ 

ᐅᓪᓘᖕᓄᑦ ᒪᕐᕉᖕᓄᑦ ᑲᓇᑕᒥ ᒪᓕᒐᓕᕆᔨᑦ ᑲᑐᔾᔨᖃᑎᒌᓄᑦ ᐃᓕᓐᓂᐊᖅᓯᓐᓈᑦ ᑲᑎᒪᓯᓐᓈᖅᑎᓪᓗᒋᑦ ᐱᓕᕆᖃᑎᒌᓂᒃ ᒪᓕᒐᖅᑎᒍᑦ 

ᐱᓕᕆᔾᔪᓯᕐᓂᒃ ᐊᒻᒪ ᖁᐋᖅᓵᖅᓯᒪᔪᑦ ᑐᓴᐅᒪᑎᑕᐅᓪᓗᑎᒃ ᑲᒪᒋᔭᐅᒋᐊᓕᑦ ᓄᓇᖃᖅᑳᖅᓯᒪᔪᑎᒍᑦ. ᐃᓕᓐᓂᐊᖅᓯᓐᓈᑦ ᑲᑎᒪᓯᓐᓈᑦ 

ᐊᐅᓚᑕᐅᓚᐅᖅᐳᖅ ᓄᓇᖃᖅᑳᖅᓯᒪᔪᒥᑦ ᓴᐳᓐᓂᐊᖅᑎᒧᑦ ᐃᖃᓗᖕᓂᓗ ᐱᓕᕆᑎᑦᑎᓪᓗᑎᒃ.  

ᔭᓄᐊᕆ 2023−ᒥ, ᓂᕈᐊᖅᑕᐅᓯᒪᔪᑦ ᓄᓇᓕᖕᓂ ᒪᓕᒐᓕᕆᓂᕐᒧᑦ ᑎᑎᕋᖅᑎᓂᒃ ᐊᒻᒪ ᓄᑖᓂᒃ ᓄᓇᓕᖕᓂ ᐃᖅᑲᖅᑐᐃᔪᓕᕆᔨᓂᒃ 

ᐃᓚᐅᓕᓚᐅᖅᐳᑦ ᓄᓇᓕᖕᓂ ᒪᓕᒐᓕᕆᔨᒃᑯᑦ ᐊᐅᓚᑦᑎᔨᖏᓐᓂᒃ ᑲᖏᖅᖠᓂᕐᒥ ᐱᓇᓱᐊᕈᓯᓕᒫᕐᒧᑦ ᐃᓕᓐᓂᐊᖅᑎᑕᐅᓪᓗᑎᒃ 

ᐱᓕᕆᐊᒃᓴᖏᓐᓂᒃ ᑲᒪᒋᔭᒃᓴᖏᓐᓂᒡᓗ ᓄᓇᓕᖕᓂ ᐃᖅᑲᖅᑐᐃᔪᓕᕆᔨᑦ. ᑖᓐᓇ ᐱᓕᒻᒪᒃᓴᕐᓂᖅ ᕿᒥᕐᕈᓚᐅᖅᑐᖅ ᓲᕐᓗ ᑲᒪᔨᐅᓂᕐᒧᑦ 

ᐊᔪᙱᓐᓂᕐᓂ, ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᕙᓪᓕᐊᔾᔪᑎᖏᓐᓂ, ᐱᕈᐃᓂᕐᓗ ᐊᔪᙱᓐᓂᕐᓂ ᐱᔪᓐᓇᕐᓂᕐᓂᒃᓗ 

ᕿᒥᕐᕈᓗᒍ ᐃᑲᔪᖅᓱᕐᓗᒍᓗ ᐃᖅᑲᓇᐃᔭᖃᑎᖏᑦ ᖃᑕᙳᑎᒌᓄᑦ ᐱᓂᕐᓗᖃᑎᒌᖕᓂᕐᒧᑦ ᐱᖁᔭᖅ ᐱᓇᔫᑎᖏᓐᓂ.  ᐱᔾᔪᑎᒋᔭᖓ ᑕᒪᑐᒪ 

ᐊᔪᕈᓐᓃᖅᓴᕐᓂᐅᑉ ᐋᖅᑭᒃᓱᐃᕙᓪᓕᐊᔪᒪᓂᖅᐳᑦ ᑖᒃᑯᓇᓂᑦᑕᐃᓐᓇᖅ ᐊᔪᙱᓐᓂᕆᔭᐅᔪᓂᒃ ᓄᓇᓕᖕᓂ ᒪᓕᒐᓕᕆᓂᕐᒧᑦ 

ᐃᖅᑲᓇᐃᔭᖅᑎᒋᔭᐅᔪᓂᒃ ᑖᓐᓇ ᐱᓕᕆᕝᕕᒋᔭᐅᔪᖅ ᑲᔪᓯᑎᑦᑎᔪᓐᓇᖃᑦᑕᕐᓂᐊᕐᒪᑦ ᑲᒪᔨᐅᓂᕐᒧᑦ  ᐱᓕᕆᐊᖃᖅᑳᖅᐸᒃᑐᓄᑦ 

ᐃᖅᑲᓇᐃᔭᖅᑎᓄᑦ.  

ᑭᖑᓪᓕᖅᐹᒥ, 2022-2023 ᑮᓇᐅᔭᑦ ᐊᕐᕌᒍᖓᑕ ᓄᙳᐊᓂ, ᓄᓇᓕᖕᓂ ᒪᓕᒐᓕᕆᔨᒃᑯᑦ ᐱᓕᕆᖃᑎᖃᓚᐅᖅᐳᑦ ᒪᓕᒐᓕᕆᓂᕐᒧᑦ 

ᑲᑐᔾᔨᖃᑎᒌᓂᒃ ᓄᓇᕗᒻᒥ ᐋᖅᑭᒃᓱᐃᕙᓪᓕᐊᓪᓗᑎᒃ ᐊᐅᓚᑦᑎᔾᔪᑎᓄᑦ ᖃᐅᔨᒪᔾᔪᑎᓂᒃ ᓇᓗᓇᐃᖅᓯᒪᓗᑎᒃ ᖃᓄᐃᓕᐅᕆᐊᖃᕐᒪᖔᑕ 

ᒪᓕᒋᐊᓖᑦ ᐊᑐᖅᑕᐅᓂᐊᕐᓗᑎᒃ ᑎᓕᐅᖅᑐᕈᑎᓄᑦ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᒃᑯᑦ. ᑐᕌᕆᔭᐅᔪᖅ ᑖᓐᓇ 

ᒪᓕᒃᑕᐅᕙᓪᓕᐊᕙᒃᑐᖅ ᒪᒃᐱᖅᑐᒐᕆᔭᐅᔪᖅ ᐊᖏᒡᓕᒋᐊᖅᑎᑦᑎᓂᐊᖅᐳᖅ ᐅᔾᔨᕆᔭᖃᕐᓂᕐᒥᒃ Fᖃᑕᙳᑎᒌᓂ 

ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᕐᒥᒃ ᐊᒻᒪᓗ ᐋᖅᑭᒋᐊᕈᑎᒃᓴᓂᒡᓗ ᒪᓂᒪᑎᑉᐸᒃᑕᖏᓐᓂᒃ ᐱᓕᕆᔾᔪᑎᙳᕐᓗᑎᒡᓗ 



  

10 | ᒪ ᒃ ᐱ ᖅ ᑐ ᒐ ᖅ  

ᐊᖏᒡᓕᒋᐊᖅᑎᑦᑎᔪᒪᓂᕐᒧᑦ ᐊᑐᕈᓐᓇᕐᓂᕐᒥᒃ ᒪᓕᒐᓕᕆᓂᕐᒧᑦ ᑕᒫᓂᓕᒫᖅ ᐅᑭᐅᖅᑕᖅᑐᒥ ᐊᕕᒃᓯᒪᓂᕆᔭᐅᔪᒥ. ᑕᒪᓐᓇ 

ᐱᓕᕆᖃᑎᒌᖕᓂᖅ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᓂᒃ ᓄᓇᕗᒻᒥ ᑲᔪᓰᓐᓇᕐᓂᐊᖅᐳᖅ 2023-2024−ᒧᑦ ᑮᓇᐅᔭᓄᑦ ᐊᕐᕌᒍᒋᔭᐅᔪᒧᑦ.  

2022-2023 ᑭᒡᓕᓯᓂᐊᖅᑕᐅᓯᒪᔪᑦ ᑐᓴᒐᒃᓴᑦ 

ᓇᓗᓇᐃᔭᖅᓯᒪᓂᖅᓴᐅᓪᓗᓂ ᐅᐃᒍᐊᕈᓯᖕᒥᑦ ᐅᓇᓂ, 2022-2023 ᐊᕐᕌᒍᒥᑦ, ᓄᓇᓕᖕᓂᑦ ᒪᓕᒐᓕᕆᔨᒃᑯᑦ ᐃᑲᔪᓚᐅᖅᑐᑦ 94−ᓂᑦ 

ᖃᕆᑕᐅᔭᒃᑯᑦ ᓴᐳᒻᒥᔾᔪᑎᓂᑦ ᐱᓇᔫᑎᓂᑦ ᐊᑕᐅᓯᖕᒥᓪᓗ ᓄᓇᓕᖕᓂᑦ ᑕᑯᖃᑦᑕᐅᑎᑦᑕᐃᓕᒪᔾᔪᑎᑦ ᐱᓇᔫᑎᒥᑦ. ᓄᓇᓕᖕᓂ 

ᒪᓕᒐᓕᕆᓂᕐᒧᑦ ᐃᖅᑲᓇᐃᔭᖅᑏᑦ ᐃᑲᔪᓚᐅᙱᑦᑐᑦ ᖃᓄᑐᐃᓐᓇᖅ ᐃᑲᔪᖅᑕᐅᓂᕐᒧᑦ ᐊᑭᓕᖅᑕᐅᓕᕐᓂᕐᒧᓪᓘᓐᓃᑦ ᑎᓕᓯᔾᔪᑕᐅᔪᓄᑦ. 

ᓄᓇᓕᖕᓂᑦ ᒪᓕᒐᓕᕆᓂᕐᒧᑦ ᐃᖅᑲᓇᐃᔭᖅᑏᑦ ᐱᐅᓯᕙᓪᓕᐊᖏᓐᓇᖅᐳᑦ ᐱᐅᔫᓂᖓᓂ ᐊᔾᔨᒌᒡᔫᒥᔪᒥᒡᓗ ᐱᔨᑦᑎᕋᕐᓂᕐᒥᒃ ᐊᒻᒪᓗ 

ᑐᓗᖅᑕᕈᑎᓂᒃ ᐲᔭᐃᓇᓱᐊᖅᖢᑎᒃ ᒪᓕᒐᓕᕆᓂᕐᒧᑦ ᓄᓇᕗᒻᒥᐅᓂᒃ ᐃᓚᒌᓂ ᐱᓂᕐᓗᖃᑦᑕᐅᑎᖃᑦᑕᖅᑐᓂᒃ.  

ᓯᕗᓪᓕᖅᐹᒥ ᐱᓕᕆᐊᖑᓇᓱᓚᐅᕋᓗᐊᖅᖢᓂ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖅ ᓄᓇᓕᖕᓂᑦ 

ᑕᑯᖃᑦᑕᐅᑎᑦᑕᐃᓕᒪᔾᔪᑎᒃᑯᑦ ᐋᖅᑭᒍᑕᐅᒐᔪᓛᖑᓇᔭᕐᓂᖏᓐᓂᒃ, 2022-2023−ᒥ, ᑐᐊᕕᕐᓇᖅᑐᒥᑦ ᓴᐳᒻᒥᔾᔪᑎᒧ ᑎᓕᓯᔾᔪᑎᒃᑯᑦ 

ᐊᑐᖅᑕᐅᓂᖅᐹᖑᖏᓐᓇᓚᐅᖅᐳᑦ ᑎᓕᓯᔾᔪᑎᓂᒃ ᐱᖁᔭᖅ ᒪᓕᒃᖢᒍ. ᑕᒪᓐᓇ ᐃᓕᑕᕆᓪᓗᒍ ᑕᐃᒪᐃᓚᐅᙱᑦᑐᖅ, ᓄᓇᓕᖕᓂ 

ᒪᓕᒐᓕᕆᓂᕐᒧᑦ ᐱᓕᕆᔨᒻᒪᕇᑦ ᐊᒻᒪ ᓄᓇᓕᖕᓂ ᒪᓕᒐᓕᕆᓂᕐᒧᑦᓕᕆᔩᑦ ᑲᔪᓯᓚᐅᖅᐳᑦ ᐅᔾᔨᕆᔭᐅᓕᖅᑎᑦᑎᓇᓱᒃᖢᑎᒃ 

ᑎᓕᐅᕆᓪᓗᑎᒡᓗ ᐊᑐᖅᑕᐅᖃᑦᑕᖁᓪᓗᒋᑦ ᓄᓇᓕᖕᓂ ᑕᑯᖃᑦᑕᐅᑎᑦᑕᐃᓕᒪᔾᔪᑎᑦ.  

ᖃᔅᓯᒐᓚᑦ ᐱᔾᔪᑎᑦ ᐃᑲᔫᑎᐅᔪᓐᓇᖅᑐᑦ ᖃᔅᓰᓐᓇᐅᓗᐊᖅᑐᑦ ᓄᓇᓕᖕᓂᑦ ᑕᑯᖃᑦᑕᐅᑎᑦᑕᐃᓕᒪᔾᔪᑎᑦ ᑐᒃᓯᕋᐅᑎᐊᓂ.  ᓯᕗᓪᓕᕐᒥ, 

ᓄᓇᓕᖕᓂ ᒪᓕᒐᓕᕆᓂᕐᒧᑦ ᑎᑎᕋᖅᑎᑦ ᑕᑯᔭᐅᕝᕕᒃᓴᓕᐅᖅᑕᐅᒐᔪᙱᑦᑐᑦ ᖃᑕᙳᑎᒌᓄᑦ ᐱᓂᕐᓗᒃᑕᐅᔪᓄᑦ ᑭᓯᐊᓂ 

ᑐᐊᕕᕐᓇᖅᑐᒧᑦ ᐊᑲᐅᓂᖅᓴᒃᑰᕆᐊᖅᑎᑦᑎᓇᓱᖕᓂᕐᒧᑦ ᐱᔭᕆᐊᓕᒃ. ᐊᐃᑉᐸᖓ, ᐃᓅᓯᓕᕆᔭᐅᓂᖅ ᓄᓇᓕᖕᓂᑦ 

ᑕᑯᖃᑦᑕᐅᑎᑦᑕᐃᓕᒪᔾᔪᑎᒃᑯᑦ ᐃᓱᒪᖅᓲᑕᐅᕗᖅ, ᑕᐃᒪᓕ ᑕᒪᖕᒥᒃ ᐱᓇᔪᒃᑐᖅ ᑭᐅᔨᓗ ᓂᕈᐊᕆᐊᖃᖅᐴᒃ ᐃᓚᐅᓂᐊᕐᓗᑎᒃ, ᑭᓯᐊᓂ 

ᐊᒥᓱᑦ ᑭᐅᓲᑦ ᐱᔪᒪᓲᖑᙱᑦᑐᑦ. ᐱᖓᔪᖓᑦ, ᑐᒃᓯᕋᖅᑐᖅ ᑭᐅᔨᓗ ᐅᐸᒍᑎᔪᒪᒍᓂ ᐃᓅᓯᓕᕆᔭᐅᓂᕐᒧᑦ, ᐋᖅᑭᒃᓯᔪᓐᓇᖅᑐᑦ ᐸᕐᓇᐅᑎᒥᒃ 

ᐋᖅᑭᒃᓯᓗᑎᒃᓗ ᑕᑯᔭᐅᕝᕕᒃᓴᓂᑦ ᓇᖕᒥᓂᖅ ᐅᕝᕙᓘᓐᓃᑦ ᓄᓇᓕᖕᓂ ᒪᓕᒐᓕᕆᓂᕐᒧᑦ ᐃᑲᔪᖅᑕᐅᓗᑎᒃ, ᐊᓱᐃᓛᒃ ᐱᙱᑎᑦᑎᓗᓂ 

ᐱᔭᕆᐊᖃᖅᑐᒥᒃ ᓄᓇᓕᖕᓂ ᐱᓂᕐᓗᖃᑦᑕᐅᑎᓂᕐᒧᑦ ᐱᕙᒌᔭᐅᒻᒥᒃ ᐅᕝᕙᓘᓐᓃᑦ ᐊᑐᒐᔪᒃᑐᒥᒃ ᐱᕙᓪᓕᐊᓂᕐᒥ. 

ᓄᓇᓕᖕᓂᑦ ᐱᓂᕐᓗᒃᑎᑦᑎᑦᑕᐃᓕᒪᔾᔪᑎᑦ ᐊᑐᖅᑕᐅᔪᓐᓇᖅᓯᔫᒥᖁᓗᒋᑦ, ᓄᓇᓕᖕᓂᑦ ᒪᓕᒐᓕᕆᔩᑦ ᑲᑎᖅᓱᐃᖏᓐᓇᖅᐳᑦ 

ᐃᓕᓐᓂᐊᖅᑎᑦᑎᕙᒃᖢᑎᒡᓗ ᐸᓖᓯᓂ, ᐃᓅᓯᓕᕆᔨᑦ ᐊᒻᒪ ᐋᓐᓂᐊᕕᖕᒥᑦ ᐃᖅᑲᓇᐃᔭᖅᑎᓄᑦ ᐃᓚᔮᕇᑦ ᐃᑲᔪᖅᑕᐅᔭᕆᐊᖃᕐᓂᕈᑎᒃ 

ᖃᐅᔨᒐᔭᕐᒪᑕ ᓄᓇᓕᖕᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᔾᔪᑎᓄᑦ.   ᓄᓇᓕᖕᓂ ᒪᓕᒐᓕᕆᓂᕐᒧᑦ ᐃᖅᑲᓇᐃᔭᖅᑎ 

ᑲᑎᒪᖃᑕᐅᖃᑦᑕᓚᐅᕐᐳᑦ ᐊᓯᖏᓐᓂᑦ ᐱᔨᑦᑎᕋᕐᑎᐅᔪᓂ ᐱᐅᓯᕚᓪᓕᕋᓱᒃᖢᓂᔾᔪᒃ ᓇᓗᓇᐃᕐᓯᔪᓐᓇᕐᓂᑎ ᐊᑦᑕᕐᓇᕐᑐᒦᑦᑐᓂ 

ᐃᓚᒌᓂᑦ. ᑐᐊᕕᕐᓇᖅᑐᒥᑦ ᓴᐳᒻᒥᔾᔪᑎᒧ ᑎᓕᓯᔾᔪᑎ ᖃᓂᒡᓕᑎᓪᓗᒋᑦ ᐃᓱᓕᕝᕕᒃᓴᖏᑦ, ᓄᓇᓕᓐᓂ ᒪᓕᒐᓕᕆᓂᕐᒧᑦ ᐃᖅᑲᓇᐃᔭᖅᑎ 

ᐅᖃᖃᑎᖃᓚᐅᕐᐳᖅ ᑐᐊᕕᕐᓇᖅᑐᒥᑦ ᓴᐳᒻᒥᔾᔪᑎᒧ ᑎᓕᓯᔾᔪᑎᑖᕋᓱᐊᖅᑐᓂᑦ ᓅᑉᐸᓪᓕᐊᓗᓂ ᓄᓇᓕᖕᓂᑦ 

ᑕᑯᖃᑦᑕᐅᑎᑦᑕᐃᓕᒪᔾᔪᑎᒧᑦ, ᐃᑲᔪᑦᑎᐊᕐᓂᐊᕐᓗᒋᑦ ᐃᓚᒌᑦ ᐊᐃᑉᐸᕇᖕᓂᖓᓂ ᓯᕗᒧᐊᒍᒪᔪᑦ. 

 ᐊᒻᒪ ᓱᓕ, ᓄᓇᓕᖕᓂᑦ ᒪᓕᒐᓕᕆᓂᕐᒧᑦ ᖃᐅᔨᓴᖅᑎᒻᒪᕇᑦ ᐅᓂᒃᑳᕆᐊᖅᑐᖅᑎᑦᑎᓚᐅᖅᐳᑦ ᑐᓴᐅᒪᑎᑦᑎᕙᒃᖢᑎᒡᓗ ᓄᓇᓕᖕᓂᑦ 

ᐳᓚᕋᖅᑎᓪᓗᒋᑦ ᐱᔨᑦᑎᕋᖅᑎᐅᔪᑦ ᖃᐅᔨᒪᒐᓗᐊᕆᐊᒃᓴᖏᓐᓂᑦ ᓄᓇᓕᖕᓂᑦ ᐱᓂᕐᓗᒃᑕᐃᓕᒪᔪᓕᕆᔨᒃᑯᓐᓂᑦ, ᑲᔪᖏᖅᓴᐃᓇᓱᐊᖅᖢᑎᒃ 

ᓈᒻᒪᒃᑐᓂ ᑐᓐᓂᖅᑯᑕᐅᔪᓂᑦ. 

ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖅ ᒪᓕᒐᓕᐅᖅᑎᓄᑦ ᕿᒥᕐᕈᔭᐅᔪᑦ  

2022-2023−ᒥ, ᒪᓕᒐᓕᕆᔨᒃᑯᑦ ᕿᒥᕐᕈᐃᓐᓇᓚᐅᖅᐳᑦ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖅ ᑐᕌᒐᖃᕐᖢᑎᒃ 

ᓴᖅᑭᑦᑎᓂᐊᕐᓗᑎᒃ ᑐᒃᓯᕋᕐᑕᓂ ᐋᖅᑭᒋᐊᖅᑕᐅᖁᔭᐅᔪᓂᒃ ᓇᓗᓇᐃᕐᓯᓂᐊᕐᓗᑎᒃ ᐃᓱᒫᓘᑕᐅᔪᓂᒃ ᐊᒻᒪᓗ ᐱᐅᓯᒋᐊᕐᓗᒋᑦ 

ᐊᐅᓚᑦᑎᓃᑦ ᐊᑐᑦᑎᐊᕐᓂᐊᕐᓗᒍ ᒪᓕᒐᓕᐊᖑᔪᒪᔪᑦ ᐱᓕᕆᐊᒃᓴᖏᓐᓂᑦ.  

ᑕᐃᒪᙵᑦ ᐱᒋᐊᓚᐅᖅᑎᓪᓗᒍ 2008−ᒥ, ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖅ ᐊᒻᒪ ᐱᓕᕆᔾᔪᑎᖏᑦ 

ᐱᔨᑦᑎᕋᖅᓯᒪᔪᑦ ᐱᒻᒪᕆᐅᔪᒥᒃ ᐱᓕᕆᐊᒃᓴᒥᒃ ᐃᑲᔪᕐᓂᕐᒥᒃ ᐃᓄᖕᓂᒃ ᖃᑕᙳᑎᒌᓂᒡᓗ ᐊᒃᓱᕈᕐᓇᖅᑐᒃᑰᖅᑎᓪᓗᒋᑦ. ᑭᓯᐊᓂ, 2020−ᒥ, 

ᒪᓕᒐᓕᕆᔨᒃᑯᑦ ᕿᒥᕐᕈᕙᓪᓕᐊᓕᓚᐅᖅᐳᑦ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖅ ᐊᐅᓚᓂᕆᔭᖏᓐᓂᒃ ᐊᒻᒪ 

ᐱᓕᕆᖃᑎᖃᖅᖢᑎᒃ ᒪᓕᒐᓕᕆᔨᒃᑯᑦ ᓇᖕᒥᓂᖃᖃᑕᐅᔪᓂᒃ ᐱᐅᓯᒋᐊᖁᓪᓗᒋᑦ ᐊᒻᒪ ᐱᐅᓯᒋᐊᖅᑕᐅᓗᑎᒃ ᐱᖁᔭᕐᒧᑦ ᐊᑐᓕᖅᑎᑕᐅᔪᑦ 

ᖃᐅᔨᒪᔭᐅᖁᓪᓗᒋᑦ ᐱᓕᕆᐊᒃᓴᖏᑦ ᒪᓕᑦᑎᐊᕋᓗᐊᕐᒪᖔᑕ. ᐃᓚᖓ ᑕᒪᑐᒪ ᕿᒥᕐᕈᓂᐅᑉ ᐱᖃᓯᐅᔾᔨᔪᖅ ᓇᓗᓇᐃᖅᓯᓂᕐᒥᒃ 

ᐱᔾᔪᑕᐅᔪᓂᒃ ᒪᓕᒐᕐᒥ ᑐᑭᓯᓇᙱᑐᐃᓐᓇᕆᐊᓕᓐᓂᒃ, ᐊᐳᖅᑕᕈᑕᐅᔪᓂᒃ ᓴᖅᑮᓗᑎᒃ, ᐅᕝᕙᓘᓐᓃᑦ ᐱᔮᖅᑯᑕᐅᙱᑦᑐᒃᑯᑦ 

ᖃᓄᐃᓕᒍᑕᐅᒍᓐᓇᖅᑐᓂᒃ ᓴᖅᑮᒍᑕᐅᓗᑎᒃ. ᕿᒥᕐᕈᓂᐅᔪᖅ ᐱᕕᖃᖅᑎᑦᑎᓯᒪᒻᒥᔪᖅ ᒪᓕᒐᓕᕆᔨᒃᑯᓐᓂᑦ ᖃᐅᔨᓴᖁᓪᓗᒋᑦ ᐊᓯᖏᓐᓂᒃ 

ᑲᓇᑕᒥ ᒪᓕᒐᐅᔪᓂᒃ ᐱᕙᓪᓕᐊᓂᐅᔪᓂᒃ ᐊᒻᒪᓗ ᐱᐅᓂᖅᐹᓂᒃ ᐃᓕᖅᑯᓯᐅᔪᓂᒃ ᑕᒪᒃᑯᐊ ᐃᓚᒌᖑᔪᑦ ᐋᓐᓂᖅᑎᖅᑕᐅᖃᑦᑕᖁᓇᒋᑦ. 

2021−ᒥ ᐊᒻᒪ 2022−ᒥ, ᒪᓕᒐᓕᕆᔨᒃᑯᑦ ᐊᑐᐊᒐᓕᕆᔨᒃᑯᑦ ᐸᖕᓇᐃᔨᒃᑯᓪᓗ ᐳᓛᕆᐊᓚᐅᖅᐳᑦ ᐃᓚᐅᑎᑦᑎᓪᓗᑎᒡᓗ ᖃᑕᙳᑎᒌᓄᑦ 

ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖅ 8−ᓂᑦ ᓄᓇᓕᖕᓂ: ᐃᖃᓗᐃᑦ, ᒥᑦᑎᒪᑕᓕᒃ, ᐃᒡᓗᓕᒃ, ᓴᓂᕋᔭᒃ, ᐃᖃᓗᒃᑑᑦᑎᐊᖅ, 

ᐅᖅᓱᖅᑑᖅ, ᑲᖏᖅᖠᓂᖅ, ᐊᒻᒪᓗ ᓇᐅᔮᑦ. ᑖᒃᑯᐊ ᑐᓴᕋᓱᖕᓃᑦ ᐃᓚᖃᓚᐅᖅᐳᑦ ᐱᓕᕆᕝᕕᐅᑉ ᐃᓚᐅᓂᖏᓐᓂᑦ ᐃᓛᒃᑰᖓᔪᓂᑦ 

ᐊᓯᔾᔨᑐᐃᓐᓇᕆᐊᓕᖕᓂᑦ ᐊᓯᖏᓐᓄᑦ ᐃᓚᒌᓄᑦ−ᒪᓕᒐᓕᕆᔪᓄᑦ ᒪᓕᒐᓕᕆᓂᖕᓂᑦ.  

ᑖᒃᑯᐊ ᑐᓴᕋᓱᖕᓃᑦ ᓇᓗᓇᐃᕐᓯᓚᐅᖅᑐᑦ ᐊᒥᓱᒐᓚᖕᓂᑦ ᐃᓱᒫᓘᑎᓂᑦ ᖃᓄᖅ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ 

ᐱᖁᔭᖅ ᐊᑐᓕᖅᑎᑕᐅᕙᖕᒪᖔᖏᑦ ᓄᓇᕗᓕᒫᒥᑦ, ᐃᓚᐅᓪᓗᑎᒃ ᐅᖃᐅᓯᐅᓵᓚᐅᖅᑐᑦ ᐊᑐᙱᓐᓂᕐᓴᐅᓕᖕᓂᖏᓐᓂᑦ ᓄᓇᓕᖕᓂᑦ 

ᐱᓂᕐᓗᒃᑕᐃᓕᒪᔪᓕᕆᔨᒃᑯᓐᓄᑦ, ᐱᖁᔭᖅ ᐱᓇᓱᐊᓚᐅᕋᓗᐊᖅᖢᓂ ᓄᓇᓕᖕᓂᑦ ᐱᓂᕐᓗᖕᓂᖕᒧᑦ ᐊᐅᓚᑦᑎᔨᓂᑦ ᐊᑐᓛᖑᓂᐊᕐᓗᑎᒃ. 

ᐊᒥᓱᑦ ᐊᓯᖏᑦ ᐱᔾᔪᑕᐅᔪᑦ ᓴᖅᑭᑕᐅᓚᐅᖅᑐᑦ ᑐᓴᕋᓱᒃᑎᓪᓗᒋᑦ ᐃᓚᐅᑎᓪᓗᒋᓪᓗ ᐊᐅᓚᑦᑎᓂᖕᒧᑦ ᐱᔾᔪᑎᓖᑦ, ᓲᕐᓗ ᑐᓴᐅᒪᔪᓕᕆᓃᑦ 

ᐃᓄᖕᓂᑦ ᑎᒥᐅᔪᓂᒡᓗ ᐃᓚᐅᔪᓂᑦ ᐊᑐᓕᖅᑎᑦᑎᓂᖕᓂᑦ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖅ, 

ᐅᔾᔨᖅᓱᓕᖅᑎᑦᑎᓂᕐᓗ ᐊᑐᐃᓐᓇᐅᔪᓂᑦ ᐋᖅᑭᒋᐊᕈᑎᒃᓴᓂᑦ ᐊᒃᑐᐊᔪᓂᒡᓗ ᒪᓕᒋᐊᓕᖕᓂᑦ ᐱᐅᓯᖕᓂᓪᓗ.  

ᑭᓯᐊᓂᓕ, ᐱᓕᕆᕝᕕᐅᔪᖅ ᑐᓴᓚᐅᖕᒥᔪᑦ ᑐᓴᖅᑕᓂᑦ ᒪᓕᒐᓕᐅᖕᓂᖕᒧᑦ ᐋᖅᑭᒋᐊᕈᑎᒃᓴᓂᑦ ᐃᑲᔫᑕᐅᔪᓐᓇᕋᔭᖅᑐᓂᑦ ᓴᖅᑭᔮᖁᓪᓗᒋᑦ 

ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᐅᑉ ᐱᓕᕆᐊᒃᓴᖏᑦ. 2022-2023−ᒥ, ᐱᓕᕆᕝᕕᐅᔪᖅ 

ᓴᖅᑭᑦᑎᕙᓪᓕᐊᖏᓐᓇᓚᐅᖅᑐᑦ ᖃᐅᔨᓴᖅᖢᑎᒡᓗ ᑖᒃᑯᓂᖓ ᒪᓕᒐᓕᐊᖑᔪᓐᓇᑐᐃᓐᓇᕆᐊᓕᖕᓂᑦ, ᐱᒋᐊᓚᐅᖅᖢᑎᒡᓗ 

ᐊᓯᔾᔩᔪᒪᓪᓗᑎᒃ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖅᑦ, ᑐᕌᕐᕕᐅᒃᑲᓐᓂᕆᐊᖃᖕᓂᐊᖅᑐᑦ ᐱᓕᕆᖃᑎᖃᖕᓂᖕᓂᑦ 

ᐱᖃᖃᑕᐅᔪᓂᑦ ᐱᓕᕆᖃᑎᒋᔭᓂᒡᓗ ᐊᓯᔾᔨᖅᑕᐅᔪᒪᔪᑦ ᓴᖅᑭᑕᐅᑎᓪᓗᒋᑦ ᐱᐊᓂᒃᑕᐅᓗᑎᒡᓗ. 

ᐅᐃᒍᖓ: 2022-2023 ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᒃᑯᑦ 

ᑭᒡᓕᓯᓂᐊᖅᑕᐅᓯᒪᔪᑦ 

ᑐᒃᓯᕋᐅᑎᑦ ᐊᑐᖅᑕᐅᓚᐅᖅᑐᑦ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖓᓂ − ᕿᑭᖅᑖᓗᖕᒥ  

ᓄᓇᓕᒃ  

ᑐᐊᕕᕐᓇᖅᑐᓂ 

ᓴᐳᒻᒥᔭᐃᔾᔪᑎᓄᑦ 

ᑐᒃᓯᕋᐅᑎᑦ  

ᑐᐊᕕᕐᓇᖅᑐᓂ 

ᓴᐳᒻᒥᔭᐃᔾᔪᑎᓄᑦ 

ᑮᓇᐅᔭᑦ 

ᑐᓂᕐᕈᓯᐊᑦ  

ᑐᐊᕕᕐᓇᖅᑐᓂ 

ᓴᐳᒻᒥᔭᐃᔾᔪᑎᓄᑦ 

ᖁᔭᓐᓈᖅᑕᐅᔪᕕ

ᓃᑦ 

ᑐᐊᕕᕐᓇᖅᑐᓂ 

ᓴᐳᒻᒥᔭᐃᔾᔪᑎᓄᑦ 

ᐊᔾᔨᒌᖏᑦᑐᑦ 

ᓄᓇᓕᖕᓂᑦ 

ᑕᑯᖃᑦᑕᐅᑎᑦᑕᐃᓕ

ᒪᔾᔪᑎᓄᑦ 

ᑐᒃᓯᕋᖅᑎᑦ 

ᑕᑯᖃᑦᑕᐅᑎᑦᑕᐃᓕ

ᒪᔾᔪᑎᓄᑦ ᑮᓇᐅᔭᑦ 

ᐊᑦᑐᓯᐊᑦ 

ᓄᓇᓕᖕᓂᑦ 

ᑕᑯᖃᑦᑕᐅᑎᑦᑕᐃᓕᒪ

ᔾᔪᑎᑦ 

ᐱᔪᓐᓇᖅᑎᑕᐅᓪᓗᓂ   

ᓴᓂᑭᓗᐊᖅ 4 4 (100%) 0 0 0 0 

ᑭᙵᐃᑦ 7 7 (100%) 0 0 0 0 

ᑲᖏᖅᖢᒑᐱᒃ  1 1 (100%) 0 0 0 0 

ᐃᖃᓗᐃᑦ 10 9 (90%) 0 1 0 0 

ᑭᒻᒥᕈᑦ 3 3 (100%) 0 0 0 0 

ᕿᑭᖅᑕᕐᔪᐊᖅ 0 0 0 0 0 0 

ᐸᖕᓂᖅᑑᖅ  2 2 (100%) 0 0 0 0 

ᐃᒃᐱᐊᕐᔪᒃ 4 4 (100%) 0 0 0 0 

ᒥᑦᑎᒪᑕᓕᒃ 1 1 (100%) 0 0 0 0 

ᐃᒡᓗᓕᒃ 1 1 (100%) 0 0 0 0 

ᓴᓂᕋᔭᒃ 1 1 (100%) 0 0 0 0 

ᐊᐅᓱᐃᑦᑐᖅ 0 0 0 0 0 0 

ᖃᐅᓱᐃᑦᑐᖅ 0 0 0 0 0 0 

ᑲᑎᖦᖢᒋᑦ  34 33 (97%) 0 1 0 0 

ᑐᒃᓯᕋᐅᑎᑦ ᑕᐃᑲᓂ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖓᓂ − ᑭᕙᓪᓕᕐᒥ  

ᓄᓇᓕᒃ  

ᑐᐊᕕᕐᓇᖅᑐᓂ 

ᓴᐳᒻᒥᔭᐃᔾᔪᑎᓄᑦ 

ᑐᒃᓯᕋᐅᑎᑦ  

ᑐᐊᕕᕐᓇᖅᑐᓂ 

ᓴᐳᒻᒥᔭᐃᔾᔪᑎᓄᑦ 

ᑮᓇᐅᔭᑦ 

ᑐᓂᕐᕈᓯᐊᑦ  

ᑐᐊᕕᕐᓇᖅᑐᓂ 

ᓴᐳᒻᒥᔭᐃᔾᔪᑎᓄᑦ 

ᖁᔭᓐᓈᖅᑕᐅᔪᕕ

ᓃᑦ 

ᑐᐊᕕᕐᓇᖅᑐᓂ 

ᓴᐳᒻᒥᔭᐃᔾᔪᑎᓄᑦ 

ᐊᔾᔨᒌᖏᑦᑐᑦ 

ᓄᓇᓕᖕᓂᑦ 

ᑕᑯᖃᑦᑕᐅᑎᑦᑕᐃᓕ

ᒪᔾᔪᑎᓄᑦ 

ᑐᒃᓯᕋᖅᑎᑦ 

ᑕᑯᖃᑦᑕᐅᑎᑦᑕᐃᓕ

ᒪᔾᔪᑎᓄᑦ ᑮᓇᐅᔭᑦ 

ᐊᑦᑐᓯᐊᑦ 

ᓄᓇᓕᖕᓂᑦ 

ᑕᑯᖃᑦᑕᐅᑎᑦᑕᐃᓕᒪ

ᔾᔪᑎᑦ 

ᐱᔪᓐᓇᖅᑎᑕᐅᓪᓗᓂ   

ᑲᖏᖅᖠᓂᖅ 19 18 (95%) 0 1 0 0 

ᐊᕐᕕᐊᑦ 2 2 (100%) 0 0 0 0 

ᑎᑭᕋᕐᔪᐊᖅ 1 1 (100%) 0 0 0 0 

ᓴᓪᓖᑦ 2 2 (100%) 0 0 0 0 

ᖃᒪᓂ'ᑐᐊᖅ 8 8 (100%) 0 0 0 0 

ᐃᒡᓗᓕᒑᕐᔪᒃ 0 0 0 0 0 0 

ᓇᐅᔮᑦ 1 1 (100%) 0 1 0 0 

ᑲᑎᖦᖢᒋᑦ  33 32 (97%) 0 2 0 0 

ᑐᒃᓯᕋᐅᑎᑦ ᑕᐃᑲᓂ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖓᓂ − ᕿᑎᕐᒥᐅᓂ  

ᓄᓇᓕᒃ  

ᑐᐊᕕᕐᓇᖅᑐᓂ 

ᓴᐳᒻᒥᔭᐃᔾᔪᑎᓄᑦ 

ᑐᒃᓯᕋᐅᑎᑦ  

ᑐᐊᕕᕐᓇᖅᑐᓂ 

ᓴᐳᒻᒥᔭᐃᔾᔪᑎᓄᑦ 

ᑐᐊᕕᕐᓇᖅᑐᓂ 

ᓴᐳᒻᒥᔭᐃᔾᔪᑎᓄᑦ 

ᑐᐊᕕᕐᓇᖅᑐᓂ 

ᓴᐳᒻᒥᔭᐃᔾᔪᑎᓄᑦ 

ᐊᔾᔨᒌᖏᑦᑐᑦ 

ᓄᓇᓕᖕᓂᑦ 

ᑕᑯᖃᑦᑕᐅᑎᑦᑕᐃᓕ

ᒪᔾᔪᑎᓄᑦ 

ᓄᓇᓕᖕᓂᑦ 

ᑕᑯᖃᑦᑕᐅᑎᑦᑕᐃᓕᒪ



  

14 | ᒪ ᒃ ᐱ ᖅ ᑐ ᒐ ᖅ  

ᑮᓇᐅᔭᑦ 

ᑐᓂᕐᕈᓯᐊᑦ  

ᖁᔭᓐᓈᖅᑕᐅᔪᕕ

ᓃᑦ 

ᑐᒃᓯᕋᖅᑎᑦ 

ᑕᑯᖃᑦᑕᐅᑎᑦᑕᐃᓕ

ᒪᔾᔪᑎᓄᑦ ᑮᓇᐅᔭᑦ 

ᐊᑦᑐᓯᐊᑦ 

ᔾᔪᑎᑦ 

ᐱᔪᓐᓇᖅᑎᑕᐅᓪᓗᓂ   

ᐅᖅᓱᖅᑑᖅ 6 6 (100%) 0 0 0 0 

ᖁᕐᓗᒃᑑᖅ 3 3 (100%) 0 0 0 0 

ᐃᖃᓗᒃᑑᑦᑎᐊᖅ 17 16 (94%) 3 3 1 1 (100%) 

ᑕᓗᕐᔪᐊᖅ 0 0 0 0 0 0 

ᑰᒑᕐᔪᒃ 1 1 (100%) 0 0 0 0 

ᑲᑎᖦᖢᒋᑦ  27 26 (96%) 3 3 1 1 (100%) 

ᓄᓇᕗᒻᒥᑦ 

ᑲᑎᖦᖢᒋᑦ 
94 91 (97%) 3 6 1 1 (100%) 

 


